
ĭиғилишда етти йўналишдан иборат Та-
раққиёт стратегиясида аҳоли фаровонлиги, ин-
сон қад рини улуғлаш ғояси мужассам эканлиги 
алоҳида таъкидланди. Жумладан, учинчи йўна-
лишда миллий иқтисодиётни ривожлантириш 
борасида қатор вазифалар амалга оширилиши 
кўзда тутилган. Бу эса партиямиз электорати бўл-
ган тадбиркорлар ва ишбилармонларнинг манфа-
атларига хизмат қилади.

Тараққиёт стратегиясининг 2022 йилга мўл-
жалланган “ĭўл харитаси”да белгиланганидек, 
рақамли иқтисодиёт асосий драйвер соҳага ай-
лантирилиб, унинг ҳажмини камида 2,5 баробар 
оширишга қаратилган чора-тадбирлари кўрила-
ди. Дас турий маҳсулотлар индустрияси ҳажмини 
5 баробар, уларнинг экспортини эса 10 баробар 
ошириб, 500 млн АҚШ долларига етказилади. 

Шунингдек, мамлакатимизда рақамли ин-
фратузилмани янада ривожлантириш орқали 
барча аҳоли масканларини ва ижтимоий объект-
ларни, магистраль автомобиль йўлларини кенг 
полосали уланиш тармоқлари билан қамраб олиш, 
молия ва банк соҳаларида операцион жараёнлар-
ни автоматлаштириш бўйича манзилли дастурни 
тасдиқлаш борасидаги лойиҳа ҳам кенг жамоат-
чилик томонидан қўллаб-қувватланмоқда.

“ĭўл харитаси”да қишлоқ хўжалигини илмий 
асосда интенсив ривожлантириш орқали деҳқон 
ва фермерлар даромадини камида 2 баробар 
ошириш, қишлоқ хўжалигининг йиллик ўсишини 
камида 5 фоизга етказиш зарурлиги белгиланган.

Яна бир муҳим йўналишлардан бири – маҳал-
ла институти фаолиятининг самарадорлигини оши-
риш, уни жамоатчилик бошқаруви ва назоратининг 
таянч бўғинига айлантириш, Халқ депутатлари кен-
гашларининг маҳаллалардаги муаммоларни ҳал 
қилишдаги ролини ошириш, ҳудудларни ижтимо-
ий-иқтисодий ривожлантириш, турмуш даражаси-
ни ошириш, маҳаллий бюджетни шакллантириш ва 
назорат қилиш бўйича уларнинг масъулиятини ку-
чайтириш, шунингдек, барча соҳаларда вазиятни 
ҳар томонлама ўрганиш ва мавжуд муаммоларни 
ҳал этиш учун таъсирчан чоралар ишлаб чиқишда 
Олий Мажлис палаталари ва сиёсий партиялар ро-
лини янада кучайтириш, қабул қилинган қонунлар-
нинг амалиётда сўзсиз ва тўлиқ ижро этилишини 
таъминлашда парламент иштирокини кенгайтириш 
вазифалари белгилаб берилмоқда. Бу эса парти-
ямизнинг парламент Қонунчилик палатасидаги ва 
маҳаллий кенгашлардаги депутатлик гуруҳларига 
катта масъулият юклайди.

Умуман олганда, Тараққиёт стратегияси-
да келгуси беш йилликда барча соҳаларни янги 
босқичга олиб чиқиш, хусусан, фуқаролик жа-
миятини ривожлантириш, суд-ҳуқуқ, иқтисоди-
ёт, қиш лоқ хўжалиги, таълим, соғлиқни сақлаш, 
ташқи сиёсат борасида қатор янги марраларни 
забт этиш кўзда тутилмоқда.

ĭиғилишда Тараққиёт стратегияси лойиҳа-
сига O‘zLiDeP йўналиши ва ғояларидан келиб 
чиқиб, аввало, аҳоли ва партия электорати ман-
фаатларига хизмат қиладиган қатор таклифлар 
билдирилди.

O‘zLiDeP матбуот хизмати

МķƖĲĮАМА� МķıĲīАĴА
ĨАĦĲМ ŁĶМĲƆĨА

Ҳаво десантчилар бригадасида ҳар ку-
ни ана шундай қайноқ ҳаёт ҳукмрон. Зеро, 
десантчи бўлиш осонмас. Бу ерда хизмат 
қилаётган ҳарбий хизматчилар осмондаги 
маҳорат ердаги машқларда тобланади, де-
ган тамойилга қатъий амал қилади. 

 Мамлакатимизда Қуролли Кучлари-
нинг жанговар салоҳиятини юксалтириш, 
унинг моддий-техник базасини мустаҳкам-
лаш, замонавий қурол-яроғ ва аслаҳалар 
билан таъминлаш, ҳарбий хизматчилар-
нинг жисмоний, маънавий-интеллектуал 
тайёргарлигини ошириш, ижтимоий ҳимо-
ясини кучайтириш борасида кенг кўламли 
ишлар амалга оширилмоқда. Ҳаётга татбиқ 
этилган кенг кўламли ислоҳотлар туфайли 
мамлакатимиз хавфсизлиги ҳамда барқа-
рорлигини, сарҳадларимиз дахлсизлигини 
ишончли ҳимоя қилишга, аҳолининг тинч ва 
осуда ҳаётига қарши қаратилган ҳар қандай 
тажовуз ва ғаразли уринишларнинг олдини 
олишга қодир бўлган, ихчам, ҳар томонла-
ма яхши таъминланган, жанговар қобилият 

ҳамда тайёргарликка эга миллий армиямиз 
шакллантирилди. Ўтган қисқа даврда янги 
Мудофаа доктринаси қабул қилинди, ҳар-
бий тузилмаларнинг таркиби ва вазифала-
ри чуқур қайта кўриб чиқилди, қўшинлар-
ни бошқариш тизими такомиллаштирилди, 
миллий армиямизни замонавий қурол-яроғ 
ва техника воситалари билан таъминлаш 
бўйича ўта муҳим лойиҳалар амалга оши-
рилди. Армия сафларида Ватан учун хиз-
мат қилиш ҳар бир йигитнинг ғуруру ифти-
хорига айланди.

Дарҳақиқат, ўз қасамёдига содиқ, 
кенг билим ва малакага эга, ақл-заковатли, 
мард ва азму шижоатли ҳарбийлар армия-
нинг қудратли кучидир. ƀалабани таъмин-
лайдиган ҳам, шахсий таркибни тарбиялай-
диган ва ўз ортидан эргаштирадиган ҳам 
улардир. Бугунги кунда ҳарбий қисмдаги 
десантчилар мунтазам ҳарбий жанговар-
ликни ошириб бормоқда. Бу ерда Прези-
дентимиз топшириғи асосида Амир Темур, 
Жалолиддин Мангуберди синфлари таш-

кил этилиб, буюк саркардаларнинг ҳарбий 
маҳорати ўрганиб борилмоқда. 

Капитан Умиджон Иброҳимов жанго-
вар взвод командири. У Жиззах вилоятининг 
ƀаллаорол туманидан. Ёшлигидан ҳарбий бў-
лишни, хусусан, десантчиликни орзу қилар-
ди. Чин дилдан қилинган ҳаракат самараси-
да бугун ватан ҳимоячисига айланди.

Десантчиларнинг амалий машқлари улар-
ни янада чиниқтиради. Уларнинг кўникма ва 
имкониятларини кенгайтириш, ҳар қандай ва-
зиятда юксак руҳий ва жанговар барқарорли-
гини таъминлашга хизмат қиладиган машғу-
лотлар, айниқса, сакраш машқлари бунда 
муҳим аҳамиятга эга. Десантчиларимиз эса 
ҳар қандай шароитда ҳам берилган топшириқ-
нинг уддасидан чиқа олишади.

Ҳа, бугун сарҳадларимиз ишончли қўл-
ларда. Улар юрт тинчилиги йўлида мус-
таҳкам қалқон бўлиб, туну кун хизмат олиб 
боришмоқда.

ПАРТИЯМИЗ
САЙЛОВОЛДИ
ДАСТУРИГА ҲАМОҲАНГ
ТАШАББУСЛАР

Олий Мажлис Қонунчилик палатасидаги Ўзбекистон 
Либерал-демократик партияси фракŚиясининг навбат-
даги йиғилиши бўлиб ўтди. Унда дастлаб Президенти-
мизнинг “Янги Ўзбекистоннинг 2022 – 202� йилларга 
мўлжалланган тараққиёт стратегияси тўғрисида”ги фар-
мони лойиҳаси атрофлича муҳокама қилинди.

Дурбек АҲМЕДОВ,
O‘zLiDeP фракŚияси

раҳбари ўринбосари,
Олий Мажлис Қонунчилик

палатаси депутати:

– Етти йўналишдан иборат Та-
раққиёт стратегиясининг учинчи йўна-
лишида миллий иқтисодиётни ривож-
лантириш борасидаги режалар баён 
этилган. Мазкур лойиҳанинг миллий 
иқтисодиётни ривожлантириш, унинг 
ўсиш суръатларини замон талаблари 
даражасида таъминлаш йўналишида 
бир қатор муҳим вазифалар ўрин ол-

ган. Хусусан, келгуси беш йилда аҳо-
ли жон бошига ялпи ички маҳсулот-
ни – 1,6 баравар ва 2030 йилга бориб 
аҳоли жон бошига тўғри келадиган 
даромадни 4 минг АҚШ долларидан 
ошириш ҳамда “даромади ўртачадан 
юқори бўлган давлатлар” қаторига 
кириш учун замин яратиш кўзда ту-
тилган.

Акшагул ТУЛЕГЕНОВА,
Олий Мажлис Қонунчилик

палатаси депутати,
O‘zLiDeP фракŚияси аъзоси:

– Айниқса, ялпи ички маҳсулотда 
саноат улушини оширишга қаратил-
ган ишларни давом эттириш назарда 
тутилган. Жумладан, маҳсулот ишлаб 
чиқариш ҳажмини 1,4 бараварга оши-
риш мўлжалланган. Бундан ташқа-
ри, саноатнинг етакчи тармоқлари 
ва иқтисодиёт янада либераллашти-

рилади. Трансформация жараёнлари 
якунланади. Энергия ресурслари ва 
табиий газ бозорлари эркинлаштири-
лади. Соҳага хусусий инвестициялар 
кенг жалб қилиниб, эҳтиёжманд аҳо-
лини ҳимоя қилиш учун ижтимоий ис-
теъмол нормаларини киритиш режа-
лаштирилган.

Ботирбек ТЎРАЗОДА,
Олий Мажлис Қонунчилик

палатаси депутати,
O‘zLiDeP фракŚияси аъзоси:

– Ҳозирда кенг омма муҳокама-
сига қўйилган Стратегия лойиҳасининг 
ўзига хос қисми тадбиркорлик фаоли-
ятини ташкил қилиш ва доимий даро-
мад манбаларини шакллантириш учун 
шароит яратишдан иборатдир. Яъни ху-
сусий секторнинг ялпи ички маҳсулот-
даги улушини 80 фоиз ва экспортдаги 
улушини 60 фоизга етказиш назарда 

тутилган. Мамлакатда ишсизлик дара-
жасини эса 2026 йил якунига қадар ка-
мида 2 баравар қисқартириш. 

Албатта, бунда Президентимиз-
нинг тадбиркорлар билан очиқ му-
лоқот ўтказиши, ҳудудларда 200 та 
янги саноат зонасини ташкил этиш 
ва бизнес-инкубаторлар тизимини 
ривож лантириш алоҳида кўрсатилган.

Одинахон ОТАХОНОВА,
Олий Мажлис Қонунчилик

палатаси депутати,
O‘zLiDeP фракŚияси аъзоси:

– Шуни алоҳида таъкидлаш ке-
ракки, лойиҳада кўзланган нати-
жаларга эришишнинг яна бир йўли 
– шароити оғир туманларда тадбир-
корликни ривожлантириш учун қулай 
шарт-шароитлар яратишдир. Қола-
верса, илғор хорижий тажриба асоси-
да факторинг амалиётини ривожлан-
тириш. Бу эса партиямиз сайловолди 
дастурида белгиланган вазифаларга 
ҳамоҳанглиги билан  эътиборга лой-
иқ. Зеро, партиямизнинг асосий мақ-
сади ҳам ҳудудларда тадбиркорликни 
қўллаб-қувватлаш, ишсизлик ва кам-
бағалликни қисқартириш орқали аҳо-
лини доимий иш билан таъминлашдан 
иборат. Стратегиянинг бош тамойили 
– Ўзбекистонда инсон қадрини янада 
юксалтириш, халқимиз турмуш фа-
ровонлигини бундан-да ошириш, ин-
сонни улуғлашга қаратилган. Ундаги 
барча мақсадлар эса мана шу олий 
тамойилга хизмат қилади. 

Тараққиёт стратегияси лойиҳасига 
O‘zLiDeP ғояларидан келиб чиқиб, ав-
вало, аҳоли ва партия электорати ман-
фаатларига хизмат қиладиган бир қа-
тор таклифлар билдирилди. Лойиҳада 
партия томонидан кўтариб чиқилаётган 
тадбиркорликка оид кўплаб масалалар 
акс этиши лозимлиги таъкидланди.

Шунингдек, фракция йиғилишида 
“Фуқароларнинг давлат пенсия таъми-
ноти тўғрисида”ги Ўзбекистон Респуб-
ликаси қонунига ҳамда Ўзбекистон 
Республикасининг Меҳнат кодекси-
га ўзгартиш ва қўшимчалар киритиш 
ҳақида”, “Қўриқлаш фаолияти тўғри-
сида”ги қонун лойиҳалари қизғин 
муҳокама қилиниб, депутатлар томо-
нидан маъқулланди. 

Йиғилишда фракция ваколатла-
рига кирувчи бошқа масалалар ҳам 
муҳокама этилиб, тегишли қарорлар 
қабул қилинди.

Ўзбекистон  Либерал-де-
мократик партияси Сиёсий 
Кенгаши Ижроия қўмитаси-
нинг навбатдаги йиғилиши 
бўлиб ўтди. Ижроия қўмита 
қошида Фахрийлар кенга-
шини тузиш ҳамда унинг 
таркибини тасдиқлаш маса-
ласи муҳокама қилинди.

ĭиғилишни O‘zLiDeP Сиёсий Кенгаши 
Ижроия қўмитаси раиси Актам Хаитов кириш 
сўзи билан  очаркан, ўз сафига 1 миллиондан ор-
тиқ маслакдошларини бириктирган партиянинг 
халқ орасида обрў-эътибор қозонишида, мавқеи 
мустаҳкамланиб бораётганида фахрийларнинг 
ҳиссаси катта эканини алоҳида таъкид лади. 

– Ҳаммамизга яхши маълум, Президенти-
миз ташаббуси билан амалга оширилаётган ис-
лоҳотлар  барча соҳани қамраб олди, – деди пар-
тия етакчиси сўзида давом этиб. –  Хусусан, кекса 
авлод вакилларини ҳар томонлама қўллаб-қув-
ватлаш борасида ҳам кўплаб ишлар амалга оши-
рилди. Кейинги беш йил ичида бу борада 20 та 
ҳуқуқий ҳужжат қабул қилинди, 16 тадан ортиқ 
меъёрий ҳужжат такомиллаштирилди. Нуроний-
лар учун “Фахрий мураббий” ордени таъсис этил-
ди, 3 мингдан ортиқ фаол кекса “Меҳнат фахрий-
си” кўкрак нишони билан тақдирланди. Бу эзгу 
ишлар эса уларнинг кучига куч, ғайратига ғайрат 
қўшаётганини ҳам тилга олиш зарур.  Ҳар йили ок-
тябрь ойининг бошида “Кексалар ҳафталиги”, 1 
ноябрдан 30 ноябргача “Кексалар туризм ойлиги” 
эълон қилиниши табаррук инсонларнинг ижтимо-
ий фаоллигини оширишга қаратилгани билан аҳа-
миятга моликдир. 

Шу ўринда таъкидлашни истардимки, пар-
тиямиз давлатимиз раҳбарининг  ана шу йўна-
лишдаги оқилона сиёсатига ҳамоҳанг равишда 
иш олиб боряпти. Бу борада бажаришимиз ло-
зим бўлган ишлар сиёсий куч дастуридан ҳам 
ўрин олган. O‘zLiDeP  отахон ва онахонларимиз-
га  иззат- икром кўрсатиш, ғамхўрлик қилиш-
га қаратилган тадбирларни мунтазам амалга 
ошир япти. Айниқса, катта байрамларда фаол-
ларимиз, депутатларимиз бу борада жонбозлик 
кўрсатишяпти.

Эътиборингизни бир масалага қаратмоқ-
чиман, бугун партиямизда ҳам раҳбарлик ва 

бошқа лавозимларда асосан ёшлар ҳамда ўр-
та ёшлилар ишлаяпти. Бу, албатта, яхши.  Ле-
кин уларга кексалар, катта ҳаётий ва иш та-
жрибасига эга фахрийлар ҳар жиҳатдан ўрнак 
ва намуна бўлишлари зарурлигини даврнинг 
ўзи тақозо қилмоқда. Халқимиз “Оталар сў-
зи – ақлнинг кўзи” дея бежиз айтмаган. Ёши 
улуғларнинг доно  йўл-йўриқлари ходимлари-
мизни хатолардан асрайди,  тўғри ва оқилона 
йўл кўрсатади.

Албатта, шу пайтгача катта жамоамиз ва-
киллари иш фаолиятида кўпни кўрган, тажриба-
ли, ёши улуғ инсонлар маслаҳатларига ҳам тая-
нишди. Бироқ тан олиш керак, бу ишлар тарқоқ, 
тизимли  йўлга қўйилмаган ва турли субъектив 

омилларга боғлиқ эди.  Шу ҳақда гапирар экан-
миз, тузилмаларимизга янги, тажрибасиз хо-
димларни ҳам ишга олаётганимизни назардан 
четда қолдирмаслигимиз керак. 

Ана шулардан келиб чиқиб, партиямиз 
Сиёсий Кенгашининг IX мажлисида Фахрий-
лар кенгашини тузиш масаласи кўриб чиқил-
ган ҳамда унда Фахрийлар кенгашининг низо-
ми тасдиқланган эди. Шу ўринда Фахрийлар 
кенгашини ташкил қилишдан мақсад нима, бу 
тузилма нималар билан шуғулланади, деган 
саволга ҳам жавоб бериб ўтиш керак. Боя бу 
саволга қисман жавоб бердим. Энди аниқроқ 

айтадиган бўлсак, бу кенгаш  партиямиз маф-
куравий ва сиёсий фаолиятини мустаҳкамлаш, 
фахрийларнинг ижтимоий фаоллигини кучай-
тириш,  давлат органлари фаолияти устидан 
жамоатчилик назоратини амалга ошириш, те-
гишли норматив-ҳуқуқий ҳужжатларга ўз по-
зициямиздан келиб чиқиб таклифлар тайёр-
лаш, турли тадбирлар ўтказиш ва фаолиятга 
тааллуқли бошқа кўп лаб ишлар амалга оши-
рилишига кўмаклашади. Ишончим комилки, 
ташкил этилажак Фахрийлар кенгаши партия-
миз нуфузи янада юксалиши, фаолияти тако-
миллашуви ва қамрови кенга йиши, тадбир ва 
лойиҳаларимиз савияси янада  яхшиланишига 
муносиб ҳисса қўшади.

Шундан сўнг сўзга чиққан бошқа иштирок-
чилар ҳам таъкидлашдики, шу пайтгача сиёсий 
куч ўз иш фаолиятида кўпни кўрган, тажрибали, 
ёши улуғ инсонлар маслаҳатларига доимий ра-
вишда таяниб келган. Ёш ходимларда ишга бўл-
ган масъулият ва кўникмаларни шакллантириш, 
касбга садоқат руҳини сингдиришда улар ҳами-
ша маслаҳатгўй. 

Фахрийлар кенгашини тузишга қарор қи-
лингач, 13 – 18 декабрь кунлари туман ва шаҳар 
партия ташкилотлари, 20 – 25 декабрь кунлари 
Қорақалпоғистон Республикаси, вилоятлар ва 
Тошкент шаҳар партия ташкилотлари Фахрий-
лар кенгашининг таъсис йиғилишлари ўтказил-
ди. Жами 207 та туман (шаҳар)да 1 863 нафар, 14 
та ҳудудий партия ташкилотида 210 нафар аъзо 
тасдиқланди.

Бугунги йиғилишда эса O‘zLiDeP Сиёсий 
Кенгаши Ижроия қўмитаси қошида 25 нафар 
 аъзодан иборат Фахрийлар кенгаши Республика 
Жамоатчилик кенгаши таркиби тасдиқлаб олин-
ди. Фахрийлар кенгаши раислигига Сиёсий Кен-
гаш аъзоси, Ўзбекистон фахрийларининг ижти-
моий фаолиятини қўллаб-қувватлаш “Нуроний” 
жамғармаси республика бошқаруви раиси Со-
диқжон Турдиев номзоди тавсия этилди ва бир 
овоздан маъқулланди.

Ўз навбатида, Фахрийлар кенгашининг аниқ 
вазифалари айтиб ўтилди ва жорий йилдаги иш 
режаси тасдиқлаб олинди. Шунингдек, Янги Ўзбе-
кистоннинг тараққиёт стратегиясида белгиланган 
устувор вазифаларни амалга оширишда ушбу ту-
зилмадан ҳам катта масъулият ва ташаббускорлик 
талаб қилиниши таъкидланди. Президентимиз-
нинг “Янги Ўзбекистоннинг 2022 – 2026 йилларга 
мўлжалланган тараққиёт стратегияси тўғрисида”-
ги фармони лойиҳасига Фахрийлар кенгаши аъзо-
лари томонидан ҳам таклифлар билдирилди.

Нурхон ЭЛМИРЗАЕВА,
“??I HsY” мухбири

ФАХРИЙЛАР КЕНГАШИ:

ТАЖРИБАСИ ҲИКМАТ,
ҲАР ЎГИТИ ОЛТИН

Сардор Аминжонов олган суратлар

Ҳар йили такрорланадиган яхши анъана бор. У ҳам бўлса, 
эски йилни кузатиб янгисини кутиб олиш арафасида бар-
ча-барча мамлакат Президентининг табригини интиқ кутади. 
Зотан, айнан шу қутловда самимий тилаклар, янгича ташаб-
буслар илгари сурилади.
Бу йил ҳам бундан истисно бўлмади. Давлатимиз раҳбари ўзининг халқимизга 

йўллаган Янги йил қутлови баҳонасида мамлакат тараққиётига оид қатор долзарб 
масалаларни ўртага ташлади. Ана шулардан бири, шубҳасиз, 2022 йилга  “Инсон  қад-
рини  улуғлаш  ва фаол маҳалла йили” дея ном берилганидир. Эзгу ташаббус элдош-
ларимиз, хусусан, O‘zLiDeP аъзолари томонидан қизғин қўллаб-қувватланмоқда.

Шарапат ЎТЕМИСОВ, 
Қорақалпоғистон Республикаси 
Жўқорғи Кенгесидаги 
O‘zLiDeP фракŚияси раҳбари: 

– Байрам табригида “Ёшларни қўл-
лаб-қувватлаш ва аҳоли саломатлиги-
ни мустаҳкамлаш йили”  мамлакатимиз 
ҳаётида ёрқин из қолдиргани, кўпгина 
марралар эгаллангани алоҳида таъкид-
ланди.   Жумладан, пандемия ва глобал 
инқирозга қарамасдан, юртимизда юқо-
ри иқтисодий ўсиш суръатлари таъмин-
ланди. Кўплаб корхоналар, кластер ва 
технопарклар, замонавий инфратузилма 
тармоқлари барпо этилди. 

Янги йилга  “Инсон  қадрини  
улуғлаш  ва фаол маҳалла йили” деб 
ном берилишида ҳам катта рамзий маъ-
но бор. Чунки инсон манфаати, унинг 
қадр-қиммати, ҳуқуқ ва мажбуриятлари 
энг олий қадрият саналади. 

Инсон  қадри  билан маҳалла тизими 
ўзаро узвий боғлиқ. Маҳалла институти 
кейинги йилларда халқчил тизим сифа-
тида такомиллаштирилиб, амалга  оши-
рилаётган кенг кўламли ислоҳотлардаги 
ўрни мустаҳкамланди. Аҳолининг дарду 
ташвишларини тинглаш, “маҳаллабай”  
ишлаш борасида ҳам туб ўзгаришлар 
амалга оширилди. Маҳалла тинч-тотув 
бўлса, одамлар иноқ яшаса, жамият фа-
ровон, мамлакат осойишта бўлади.

Раҳматулло КАМОЛОВ,
O‘zLiDeP Фарғона вилояти
кенгаши раиси,
Халқ депутатлари вилоят
кенгаши депутати:

– Албатта, йилга бундай ном бери-
лиши халқимизнинг ҳаёти янада фаро-
вон ва мазмунли бўлиши учун бор куч 
ва имкониятлар сафарбар этилишига, 
маҳаллалар ободлигига эришиш, олис 
қиш лоқларда ҳам шаҳар қиёфасини акс 
эттириш йўлида кенг кўламли ислоҳот-
лар амалга оширилишига ишорадир.

Инсон қадрини улуғлаш – юртимиз-
да яшаётган ҳар бир одамнинг ҳуқуқ ва 
эркинликлари, қонуний манфаатларини 
таъминлаш демакдир. Бу борада жамия-
тимиз асоси бўлган маҳалла ҳал қилувчи 
ўрин тутади.

Президент табригида 2022 йилда 
иқтисодиётимиз тармоқлари ва тадбир-
корликни ривожлантириш, янги иш ўрин-
лари яратиш эътибор марказида бўли-
ши, аҳоли даромадларини кўпайтириш, 
иш ҳақи, пенсия, стипендия ва нафақа-
лар миқдорини оширишга қаратилган 
муҳим ишлар изчил давом эттирилиши 
айтилдики, бу аҳоли бандлигини таъмин-
лаш, камбағалликка барҳам беришнинг 
оқилона йўли ҳисобланади. Зеро, янги 
иш ўринлари яратилса, минг-минглаб 
ёшлар, хотин-қизлар даромад манбаи-

га эга бўладилар. Бунда  бутунлай янги 
тизим яратилгани ва бу борадаги ишлар 
изчил давом этаётгани қувонарлидир. 
Айниқса, “Аёллар дафтари”, “Темир 
дафтар”, “Ёшлар дафтари”нинг жорий 
этилгани ишсизликка барҳам беришда 
катта ўрин тутмоқда.

Янги Ўзбекистон стратегиясида 
белгилаб берилган вазифалардан ке-
либ чиқиб, “Фаол тадбиркорлик ва ман-
зилли молиявий кўмак – камбағалликни 
қисқартиришнинг муҳим омили” шио-
ри остида партиямизнинг асосий элек-
торати бўлган тадбиркорларни янада 
қўллаб-қувватлаш борасида тизимли 
ишларни олиб бормоқдамиз. Мамлака-
тимизда тадбиркорлик ривожланса, ян-
ги иш ўринлари яратилса, юртбошимиз 
айтганидек, 2026 йил якунига қадар кам-
бағалликни камида 2 баробар қисқарти-
ришнинг уддасидан чиқамиз.

Ватан ичра кичик ватан ҳисоблан-
ган маҳаллаларнинг ободлиги, гўзалли-
ги ва кўркамлиги учун биз, депутатлар 
ҳам ўз сайлов ҳудудимизда ичимлик су-
ви, ички йўлларни тартибга келтириш, 
эскирган электр симёғочларини янги-
ларига алмаштириш каби масалаларга 
жорий йилда ҳам алоҳида эътибор қара-
тамиз. Боиси, маҳалла обод бўлса – юрт 
обод бўлади. 

Бобомурод ОЧИЛОВ,
O‘zLiDeP Бухоро вилоят кенгаши раи-
сининг биринчи ўринбосари, Халқ де-
путатлари вилоят кенгаши депутати:

  
– ĭилга шундай ном берилишини 

каттаю кичик мамнуният билан кутиб ол-
ди. Зотан, “Янги Ўзбекистон стратегия-
си” китобида мамлакатимизда “Давлат 
- инсон учун” тамойили асосида инсон 
ҳуқуқларини ҳимоя қилиш ислоҳотлари-
мизнинг энг устувор йўналишига айлан-
ганлиги алоҳида таъкидлаб ўтилган.  

Янги йил оқшомидаги самимий таб-
рикни тинглар эканмиз, қалбларимизда-
ги эртанги кунга ишонч бир неча бара-
варга мустаҳкамланганлигини аниқ ҳис 
этдик. Айниқса, янги йилда ҳам тинч лик 
ва барқарорликни таъминлашга усту-
вор аҳамият қаратилиши юртимизда 
умргузаронлик қилаётган ёшу қарини 
тўлқинлантириб юборди. Осойишталик, 
мусаффо осмон барқарор бўлган мам-
лакатлардагина бунёдкорлик ишлари 
авж олади. 

Давлатимиз раҳбари ташаббуси би-
лан мамлакатимизнинг барча ҳудудла-
рида “Янги Ўзбекистон массивлари”ни 
барпо этиш асосий вазифалардан бири 
бўлиб қолишига алоҳида урғу берилгани 
ҳам, ўз навбатида, инсон ҳуқуқ ва эркин-
ликларини таъминлаш, бугун юртимизда 
кечаётган ислоҳотлар самарасини те-
ран ҳис этиш имконини беради. Маҳал-
лаларга қўшимча имтиёзлар берилга-
ни, жумладан, ҳоким ёрдамчиси ҳамда 
ёшлар етакчиси лавозимларининг таъ-
сис этилгани жойларда тадбиркорлик-
ни ривожлантириш, янги иш ўринлари-
ни яратишга самарали таъсир ўтказиши 
турган гап. 

Ҳар доим бўлганидек, янги йилда 
ҳам уруш ва меҳнат фахрийлари, аёллар 
ва ёшлар, айниқса, кўмакка муҳтож ин-
сонларга ғамхўрлик кўрсатишга эътибор 
кучайтириладики, бу ҳам “Инсон – жами-
ят – давлат” тамойили асосида олиб бо-
рилаётган ҳаётбахш ислоҳотлар албатта 
ўз самарасини беришидан даракдир.

Ўзбекистон 201� 
йилдан кейин тараққи-
ётнинг янги босқичига 
кирди. Мазкур жараён 
Ҳаракатлар стратегия-
си асосида амалга 
оширилди. Ушбу 
дастурнинг мантиқий 
давоми сифатида 
2022–202� йилларга 
мўлжалланган Янги 
Ўзбекистон тараққиёт 
стратегияси барча 
соҳаларда бўлганидек 
мамлакатимизнинг 
ҳарбий салоҳиятини 
янада мустаҳкамлаш 
ва мудофаа қобилия-
тини ошириш йўлида 
ҳам дастуриламал ва-
зифасини бажаради.
Ҳаракатлар стратегиясининг 

бешинчи муҳим йўналиши – “Хавф-
сизлик, миллатлараро тотувлик 
ва диний бағрикенгликни таъмин-
лаш ҳамда чуқур ўйланган, ўзаро 
манфаатли ва амалий ташқи си-
ёсатни амалга оширишнинг усту-
вор йўналишлари”да 20 дан ортиқ 
меъёрий-ҳуқуқий ҳужжатлар, шу-
нингдек, концепциялар, йўл хари-
талари ва чора-тадбирлар дасту-

рини ишлаб чиқишга қаратилган 
вазифаларни қамраб олган 41 та 
банд амалга оширилиб, ушбу соҳа-
да катта ютуқлар қўлга киритилди.

Қуролли Кучлар қўшинлари-
нинг жанговар шайлиги ва жан-
говар қобилиятини юксалтириш, 
мамлакат тинчлиги ва осойиштали-
гини таъминлашга, ҳар томонлама 
етук ҳарбий хизматчиларни тар-
биялашга қаратилган Ўзбекистон 
Республикаси Қуролли Кучлари 
ахлоқий-руҳий таъминот концеп-
цияси тасдиқланди. Концепция 
Қуролли Кучларнинг ҳарбий ҳара-
катларини ахлоқий-руҳий таъмин-
лаш соҳасидаги қарашлар, мақсад 
ва вазифалар, асосий тушунчалар, 
йўналиш ва тамойиллар тизими-
ни ўз ичига олиб, мамлакат мудо-
фаа салоҳиятини янада оширишда 
муҳим асос бўлди. 

Ўзбекистон Ҳарбий идора-
лари вакилларининг Беларусь 
Респуб ликаси, Қозоғистон, То-
жикистон, Россия, АҚШ, Хитой 
ва бошқа мамлакат делегация-
лари билан учрашувлари бўлиб 
ўтиб, ўзига хос тажриба ҳамда 
мулоқот майдони шакллантирил-
ди. Мудофаа соҳасида икки то-
монлама ҳамкорликнинг бугунги 
ҳолати ва истиқболлари муҳокама 
қилинди, бу борада ўзаро манфа-
атли алоқаларни мус таҳкамлаш 
юзасидан фикр алмашилди. Ма-
салан, Беларусь армия си ҳарбий 
хизматчилари билан биргаликда 
тактик-махсус ўқув машқлари, Ўз-

бекистон ва Тожикис тон мудофаа 
идоралари разведка бўлинмалари 
ҳарбий хизматчилари, шунингдек, 
Ўзбекистон, Покис тон, Туркия 
ҳарбий хизматчилари иштирокида 
“Ҳамдўстлик қалқони 2019” уч то-
монлама ўқув машқларининг асо-
сий босқичи ўтказилиши миллий 
армиянинг ҳарбий салоҳиятини 
янада кучайтиришга хизмат қилди. 
Франция қуролли кучлари билан 
ҳамкорликда “Фориш” ўқув марка-
зида “Снайпер кундалиги дас тури” 
бўйича ташкил этилган уч босқич-
ли ўқув машқларида энг янги так-
тик қуролларни синовдан ўтка-
зилди ҳамда соҳа бўйича амалий 
билимлар такомиллаштирилди. 

Ҳаракатлар стратегиясининг 
бешинчи йўналиши мамлакатимиз-
нинг ҳарбий салоҳияти ва имкони-
ятларини янада такомиллаштириш-
нинг ўзига хос кафолат ҳужжати 
сифатида ҳам алоҳида аҳамият касб 
этди. Хусусан, Сурхандарё вилоя-
ти Узун туманидаги Боғдара қиш-
лоғида ўзбек-тожик халқларини 
боғловчи чегара божхона пости 
ташкил этилгани фикримиз исбо-
тидир. Сўнгги йиллардаги ўзгариш-
лар, ислоҳотлар, албатта, ҳарбий 
соҳадаги ютуқлар билан бирга кеч-
моқда. “.SoIaS ;errorisT index 2019” 
рейтингида терроризм хавфи дара-
жаси бўйича Ўзбекистон 2018 йилга 
нисбатан ўз позициясини 3 поғонага 
оширди ва 132 дан 135 ўринга чиқиб, 
дунёнинг хавфсиз мамлакатлари қа-
торида қолди. 

Ўзбекистонда ислоҳотларнинг 
амалийлигини таъминлаш ҳамда 
халқимиз ҳаётини янада фаровон-
лаштириш мақсадида “Ҳаракатлар 
стратегиясидан – тараққиёт стра-
тегиясига” дастури илгари сурил-
моқда. Ушбу ҳужжатнинг еттинчи 
йўналиши мамлакатнинг мудофаа 
ва ҳарбий салоҳиятига тегишли 
бўлиб, “Мамлакатимиз хафвсиз-
лиги ва мудофаа салоҳиятини ку-
чайтириш, очиқ, прагматик ва фа-
ол ташқи сиёсат олиб бориш” деб 
номланади. Эътиборли жиҳати, 
ушбу йўналишда 11 пухта ўйлан-
ган, узоқ муддатли мақсадларни 
амалга ошириш кўзда тутилган. 
Улар 83-мақсаддан 94-мақсадгача 
қамраб олади. 

Тараққиёт стратегиясининг 
84-мақсади “Давлатнинг мудофаа 
қобилиятини янада мустаҳкамлаш, 
Қуролли Кучларнинг жанговар шай-
лигини, унинг имкониятларини ва 
қобилиятини кучайтириш”дан ибо-
рат бўлиб, Ўзбекистоннинг ҳарбий 
салоҳиятини янада мукаммалтириш 
бўйича бир қатор тадбирлар назар-
да тутилган: ёшларни ҳарбий-ва-
танпарварлик руҳида тарбиялашда 
фаол иштирок этишни таъмин-
лаш, ҳарбий хизматни ўтаб қайтган 
ёшларнинг ижтимоий муаммолари-
ни ҳал этиш, иш билан таъминлашга 
алоҳида эътибор қаратиш, мамла-
кат ҳарбий хавфсизлигини таъмин-
лаш ва мудофаа салоҳиятини мус-
таҳкамлаш борасидаги қонунчилик 
ҳужжатларини такомиллаштириш, 
Мудофаа вазирлиги қўшинларида 
раҳбар лавозимларига кадрлар за-
хирасини яратиш тизимини ривож-
лантириш, вазирлик тизимида ге-
ральдика ишларини самарали йўлга 
қўйиш, 2022–2026 йилларда қўшин-
ларни замонавий қурол-аслаҳа, ҳар-
бий ва махсус техника ҳамда жиҳоз-
лар билан таъминлаш. 

Тараққиёт стратегиясининг 
85-мақсади Қуролли Кучлар ҳар-
бий хизматчиларини ижтимоий 
қўллаб-қувватлаш ва уларга кўр-
сатилаётган тиббий таъминот си-
фатини янада ошириш, ахлоқий-
руҳий таъминотни ва ҳарбий 
психологлар институтини янада 
такомиллаштириш ҳамда ҳарбий 
хизматчиларнинг жанговар руҳия-
тини ошириш бўйича чора-тадбир-
ларни белгилаш каби вазифаларни 
ўз ичига олади. 

Янги Ўзбекистон тараққиёт 
стратегияси мамлакатимизнинг 
нафақат ижтимоий, иқтисодий, 
сиёсий ҳаётини, балки ҳарбий им-
кониятларини ҳам янги поғонага 
кўтаришнинг кафолати бўлишига 
ишонамиз.

МАМЛАКАТ
ХАВФСИЗЛИГИ
ВА БАРҚАРОРЛИГИ
ПОЙДЕВОРИ ƀолибжон МАҲАММАДЖОНОВ,

Олий Мажлис ҳузуридаги
Қонунчилик муаммолари ва
парламент тадқиқотлари
институти бўлим мудири

Ортда қолган беш йилда 
барча соҳаларда эришилган 
Ţтуқларга назар ташларкан-
миз, халқ билан бамаслаҳат, 
тизимли равишда жорий этил-
ган Ҳаракатлар стратегияси 
доирасида мамлакатимизда 
амалга оширилаётган туб 
ислоҳотларнинг асосий мақ-
сади олий қадрият – инсон 
манфаатлари тўла рўёбга 
чиқарилишига қаратилаётгани 
аёнлашади. 
Жорий йилга “Инсон қадрини улуғлаш ва 

фаол маҳалла йили” деб ном берилиши зами-
рида чуқур маъно мужассам. Бу Янги Ўзбе-
кистон кейинги беш йилликда ҳам демокра-
тик ислоҳотлар йўлидан ортга қайтмасдан, 
фақат олдинга илдамлаб, натижадорлик ва 
сифатни оширишга катта эътибор қаратади, 
деганидир. 

Бугун юртимизда яшаётган ҳар бир ин-
сон, миллати, тили ва динидан қатъи назар 
ҳаёти, қувончу ташвишларини маҳалладан 
айри ҳолда тасаввур эта олмайди. Аҳамият-
лиси, юртимизда фуқаролар йиғинларининг 
жамиятдаги мавқеи ва таъсирини кучайти-
ришга кўмаклашиш мақсадида Маҳалла ва 
оилани қўллаб-қувватлаш вазирлиги ташкил 
этилиб, фуқаролар йиғинлари раисларининг 
ҳуқуқ-тартибот, оила, хотин-қизлар ва ижти-
моий-маънавий ҳамда ободонлаштириш, то-
морқа ва тадбиркорлик масалалари бўйича 
ўринбосарлари лавозими жорий қилинди.

 Маҳалла жамиятимизга дахлдор барча 
масалаларни ҳал этишда бевосита иштирок 
этувчи, халқ ва давлатни бир-бирига яқин-
лаштириб, улар ўртасидаги муносабатларни 
тартибга солувчи муҳим тузилма саналади. 
Кейинги пайтда юртимизда қишлоқ ва маҳал-
лаларни жадал ривожлантиришга алоҳида эъ-
тибор қаратилаётганининг сабаби ҳам шунда. 
Маҳалла обод бўлса – юрт обод бўлади, маҳал-
лада ўзгариш бўлса – бутун жамият ўзгаради.

Айни дамда “Янги Ўзбекистоннинг 2022–
2026 йилларга мўлжалланган Тараққиёт 
стратегияси тўғрисида”ги Президент фар-
мони лойиҳаси кенг жамоатчилик томони-
дан чуқур ўрганилмоқда ва муҳокама қилин-
моқда. 

Давлат раҳбари ташаббуси билан ишлаб 
чиқилган мазкур ҳужжатда инсон ҳуқуқлари 
ва манфаатларини сўзсиз таъминлаш йўли-
да яқин келажакда амалга оширилажак ис-
лоҳотларнинг туб мақсадларини қамраган 
устувор йўналишлар ўрин эгаллаган. 

Стратегия лойиҳасида ўз ифодасини то-
пган еттита устувор йўналишнинг биринчиси 
инсон қадрини юксалтириш ва эркин фуқа-
ролик жамиятини янада ривож лантириш 
орқали халқпарвар давлат барпо этишга 
бағишланган. Бу борада лойиҳадан “Давлат 
халққа хизмат кўрсатиши шарт” ғоя сини та-
тбиқ этишни назарда тутувчи “Халқчил дав-
лат” миллий дастури изчил амалга оширили-
шини таъминлаш ўрин олгани тагзамирида 
катта маъно бор. 

Яна бир муҳим жиҳат, аҳоли, айниқса, 
ёшлар ва хотин-қизлар бандлигини таъмин-
лаш масаласи давлат сиёсатининг энг асосий 
йўналишларидан бири саналади. Бугун юр-
тимизда амалга оширилаётган ҳамма саъй- 
ҳаракатлар янги иш ўринлари ташкил этиш 
орқали бандликни таъминлашга қаратилган. 

Фармон лойиҳасида мамлакатда янги 
иш ўринлари яратиш, аҳоли даромадларини 
ошириш, шу орқали 2026 йил якунига қадар 
камбағалликни камида 2 бараварга қисқар-
тириш назарда тутилаётгани минглаб одам-
лар ишли бўлади, аҳоли жон бошига даро-
мад кўпаяди, ҳаётда катта мақсадлар билан 

яшайди, деганидир. Айниқса, аёллар ораси-
даги ишсизлик даражаси 2 марта камайтири-
лиши, 700 мингдан зиёд ишсиз хотин-қизлар 
давлат ҳисобидан касб-ҳунарга ўқитилиши, 
имконияти чекланган ва ногиронлиги бўлган 
шахсларнинг бандлиги 3 баравар оширили-
ши минглаб юртдошларимиз қалбига шод-
лик, қувонч олиб киради. 

Стратегия лойиҳасида суд тизимини 
босқичма-босқич рақамлаштириш, бюрокра-
тик ғов ва тўсиқларни бартараф этиш орқали 
одил судловга эришиш даражасини тубдан 
ошириш билан боғлиқ вазифаларга алоҳи-
да эътибор қаратилгани диққатга сазовор. 
Юрт таянчи бўлган тадбиркорларни ҳар то-
монлама қўллаб-қувватлаш, ҳуқуқ ва қонуний 
манфаатларини таъминлаш борасида белги-
ланган вазифалар, шубҳасиз, оилалар фаро-
вонлигини таъминлаш билан бирга, юртимиз 
иқтисодий салоҳиятини янада юксалтиришга 
хизмат қилиши аён.  

Тараққиёт стратегиясида ҳудудларда 
200 та янги саноат зонасини ташкил этиш 
ва бизнес-инкубаторлар тизимини ривож-
лантириш, 2026 йилга бориб тадбиркорлик 
субъектларига солиқ юкламасини ялпи ички 
маҳсулотнинг  27,5 фоизидан 25 фоизи дара-
жасига камайтириш билан боғлиқ вазифалар 
акс этгани тадбиркорларни қувонтирмоқда. 

Элимизда “Бойликнинг боши – соғлиқ”, 
деган нақл бор. Чунки саломатликни ҳар қан-
ча маблағ эвазига сотиб олиб бўлмайди. Шу 
жиҳатдан рес публика ҳудудларида тиббиёт 
кластерлари, жойлардаги мавжуд эҳтиёж, 
аҳолининг таклифларини инобатга олган ҳол-
да 2022-2023 йилларда  61 та  оилавий поли-
клиника, 215 та оилавий шифокор пунктининг 
ташкил этилиши аҳоли саломатлигини янада 
мустаҳкамлаш йўлида муҳим қадам бўлади. 

Агар фармон лойиҳасида баён этилган 
ғояларнинг мазмун-моҳиятини таҳлил этади-
ган бўлсак, унда ҳар бир фуқаронинг тинч ва 
хавфсиз ҳаёт кечириши, ҳуқуқ ва эркинлик-
ларини таъминлаш, муносиб турмуш шарои-
ти ва замонавий инфратузилма ташкил этиш, 
малакали тиббий хизмат кўрсатиш, сифат-
ли таълим, ижтимоий ҳимоя тизими, соғлом 
экологик муҳит яратиш бўйича муҳим ташаб-
буслар илгари сурилганини кўриш мумкин. 

Ҳар бир фуқаро Стратегия лойиҳасини 
янада такомиллаштириш бўйича ўз таклифла-
ри билан бу жараёнда фаол иштирок этиши 
лозим.

ХАЛҚ ОРЗУ-УМИДЛАРИ
РЎЁБИГА ХИЗМАТ ҚИЛУВЧИ ҲУЖЖАТ

Салоҳиддин ИСОМИДДИНОВ,
Олий Мажлис Қонунчилик палатаси
матбуот хизмати масъул ходими

Ҳунарманднинг елкасига 
офтоб тегяпти

äåéäè Æèççàõäàãè “Ñàìàíäàð øèðèíëèêëàðè” îèëàâèé  
корхонаси раҳбари, O‘zLiDeP фаоли Самандар Исломов

“ШИРИНЛИК ОРТИДАГИ АЧЧИҚ 
ТАЪМДАН ҚЎРҚМАЙМАН”

САНОАТ РИВОЖЛАНИШИ� ТУРЛИ ИЛƥОР ТЕХНОЛОГИЯЛАРНИНГ 
АМАЛИЁТГА КЎŠИШИ НАТИЖАСИДА  ҚЎЛ МЕҲНАТИ МАҲСУЛИ 
БЎЛГАН ХАЛҚ ҲУНАРМАНДŠИЛИГИ ЭţТИБОРДАН ŠЕТДА  
ҚОЛГАН� ҲАТТО ИСТИҚБОЛСИЗ СОҲА АТАЙДИГАНЛАР ҲАМ 
ТОПИЛАРДИ. АСЛИДА ТАРИХИ НЕŠА МИНГ ЙИЛЛИККА БОРИБ 
ТАҚАЛУВŠИ КАСБ�КОРЛАРГА ҲАЛИЯМ ТАЛАБ ВА ЭҲТИЁЖ  
КАТТА. АЙНИҚСА...

ХАЛҚИМИЗНИНГ НОМОДДИЙ МАДАНИЙ 
МЕРОСИ БЎЛГАН МИЛЛИЙ ҲУНАРМАНД�
ŠИЛИКНИ КЕНГ НАМОЙИШ ҚИЛИШ МАҚ�
САДИДА ПРЕЗИДЕНТИМИЗНИНГ ���� ЙИЛ 
� НОЯБРДАГИ �����ҚАРОРИ АСОСИДА ҲАР 
ИККИ ЙИЛДА БИР МАРТА ҚЎҚОН ШАҲРИ�
ДА “ҲУНАРМАНДŠИЛИК ФЕСТИВАЛИ”НИ 
ЎТКАЗИШ БЕЛГИЛАНГАН. ���� ЙИЛ СЕН�
ТЯБРť ОЙИДА ДАСТЛАБКИ ТАДБИР ŧҚОРИ 
САВИЯДА ТАШКИЛ ЭТИЛГАН ЭДИ.

ТАБИАТ ҲАР БИР  
ИНСОНГА ЎЗИГА ХОС 
ИҚТИДОР АТО ЭТГАН. 
ҲАММА ГАП УНИ  ЮЗАГА 
ЧИҚАРА ОЛИШДА.  
КИМКИ БУНИ УДДАЛА-
СА, ЎЗ СОҲАСИДА  
КАТТА НАТИЖАЛАРНИ 
ҚЎЛГА КИРИТИШИ АНИҚ.

Жиззах тарафларда ўзининг пи-
шириқ ва қандолат маҳсулотлари 
билан довруғ таратган  “Самандар 
ширинликлари” оилавий корхонаси 
раҳбари, O‘zLiDeP фаоли, ёш тадбир-
кор Самандар Исломов билан гурунги-
мизда бунга яна бир бор амин бўлдик. 
Бир қарашда оддий кўринган қандолат 
маҳсулотлари тайёрлашнинг ўзига хос 
синоату машаққатлари борлигидан, 
очиғи, бироз ажабландик ҳам. Чунки 
саноат тарзида ишлаб чиқариладиган 
маҳсулотлар таъмини, сифатини ка-
мида ойлаб йўқотмаслиги талаб қили-
нар экан.

Самандарнинг асли касби 
муҳандис. Жиззах политехника ин-
ститутини тамомлаган. Бироқ тала-
балик чоғларидан бошлаб ўз мус-

тақил бизнесини йўлга қўйишни орзу 
қилган экан. Бу орзу қатъий ниятга, 
ният ҳаракатга айланиб, турли тад-
биркорлар фаолияти билан қизиқиб, 
бозорни, истеъмолчилар талабини 
ўрганди. Унинг айнан қандолат маҳ-

сулотлари ишлаб чиқариш мақсади-
ни билганлар унчалик маъқуллама-
гани ҳам рост. “Ҳозир ҳамма уйида 
пишириқ тайёрласа, бундан ташқари, 

қандолат цехлари етарлича бўлса, бу 
ишингдан фойда чиқармикан?” де-
гувчилар ҳам топилди. 

Самандар эса ҳалол рақобатдан 
асло чўчимасди, таваккалчилик орти-
дан катта муваффақиятлар келишини 

биларди. Унинг аҳди қатъий эканлигини 
сезганлар қўллаб-қувватлашди. Ниҳоят, 
2018 йил оилавий тадбиркор сифатида 
ўз фаолиятини бошлаб юборди.

– Аввалига, тўғрисини айтаман, 
ишимиз юришмади, анча қийнал-
дик, – дейди Самандар. – Интилиш 
зўр бўлгани билан, барибир уқув, 
тажриба етишмаслиги яққол сези-
ларкан. Аммо мен устоз деб бил-
ган тадбиркорларнинг аксарияти бу 
борада ишлар осон кечмаслигини, 
ташвиш, тўсиқларни енгишда қандай 
маслаҳат, йўл-йўриқ бўлса, беришла-
рини айтганларида бошим осмонга 
етди. Уларнинг ҳам молиявий, ҳам 
маънавий кўмаги тиргак бўлди. Қай-
тадан изланишга киришдим. Соҳада 
катта тажриба орттирганларни излаб 
топиб, билмаганини сўрашдан эрин-
мади. 

С.Исломов ҳар бир тадбир-
корнинг фақат ўзи биладиган, ўз-
галарга ҳам ошкор қилмайдиган 
сирлари бўлишини яхши биларди. 
Ишни пишиқ-пухта юритиш учун, 
асосийси, сарфлаган маблағига 
куйиб қолмаслик учун жамоа аъзо-
лари, ҳамфикр дўстлари билан ки-
тоб титиш, интернетдан маълумот 
олишдан тўхтамади. Ниҳоят янги 
таъмни излаб топишди. Энди тай-
ёрлаётган маҳсулотларининг яроқ-
лилик муддатини узайтириш ҳақида 
бош қотира бошлашди. Аммо ма-
саллиқларнинг мувозанатида “ол-

тин ўрталик”ни топиш осон бўлма-
ди. Ахийри мижозлар дидига мос 
ширинликлар тайёрлана бошлади. 
Оилавий корхонанинг маҳсулотла-
ри ойлаб таъмини, сифатини, яроқ-
лилик муддатини йўқотмаслиги-
га эришилди. Қолаверса, бозорни 
пухта ўрганганликлари қўл келиб,  
оилавий корхона маҳсулотлари бу-
тун республикага тарқала бошлади.

Бугун ҳовлисининг ярмини эгал-
лаган корхонада 50 хил қандолат 
маҳсулотлари тайёрланмоқда. “Са-
мандар ширинликлари”ни кўплаб ҳу-
дудларда учратиш мумкин. Энг муҳи-
ми, шу корхона фаолияти туфайли 40 
дан ортиқ хотин-қиз доимий иш ўр-
нига эга бўлди.

Ёш тадбиркор бу ютуқлар чегара 
эмаслигини қайта-қайта такрорлай-

ди. У яна иккита янги лойиҳани амал-
га оширишни режалаб қўйибди. Бири 
аллақачон қурилиши бошланган қан-
долат фабрикаси бўлса, иккинчиси 
қандолатчилик истиқболларига оид 
замонавий технологияларни ишлаб 
чиқаришни йўлга қўйиш бўйича инно-
вацион лойиҳадир.

– Агар иккинчи лойиҳамиз ҳам 
ишга тушса, Марказий Осиё минтақа-
сида мазкур йўналишдаги ягона кор-
хона бўлади, – дейди ёш тадбиркор 
хурсандлигини яширолмай. – Шунда 
нафақат янги иш ўринлари яратиш, 
балки қандолат маҳсулотлари тайёр-
ловчи технологияларни экспорт қи-
лиш имкони яратилади.

Баҳром МИРЗАҚОБИЛОВ,
“??I HsY”  мухбири

Янги йил  арафасида 
Хивадаги “Нуруллабой” 
мажмуасида янги ҳунар-
мандлик маркази очил-
гани, бу ерда ўнга яқин 
турдаги халқ ҳунарманд-
чилигини қайта тиклаш 
мақсадида усталарга 
шинам хоналар ажратиб 
берилгани ва ҳар бирига 
зарур хомашё олиш учун 
100 миллион сўмдан пул 
тақдим қилингани бежиз 
эмасди. Негаки, қадим 
воҳага хорижлик сай-
ёҳлар оқими кескин оша-
ётир. Уларнинг қадим 
меъморий обидалар-
ни томоша қилиш билан 
бир вақтда юртимиздан 
эсдалик сифатида айнан 
халқ ҳунармандлари яса-
ган турли идишлар, тик-
кан миллий либосларни 
харид қилишга ишти-
ёқлари зўр.   Хоразмга 
хос бош кийим – чўгирма 
бугун воҳанинг асосий 
брендига айланган. Би-
рорта сайёҳ – хоҳ эркак, 
хоҳ аёл бўлсин, чўгирма 
харид қилмасдан қайт-
майди.

Вилоятда ҳунарманд-
чилик ривожига му-
стаҳкам пойдевор  икки 
йил муқаддам Президен-
тимиз ташрифи доираси-
да қўйилганди. Ўшанда 
янгиариқлик кулоллар 
юртбошимизга мурожа-
ат қилиб, ота-боболари-
миздан мерос қадим ҳу-
нармандчиликни давом 
қилдириш ва ёшларга ўр-
гатиш учун шароит йўқли-
гини айтишганди. Давла-
тимиз раҳбари топшириғи 
бўйича қисқа фурсатда 
туманда “Каттабоғ ку-
лолчилик” маркази фа-
олият бошлади. Ҳозир 
бу ерда юзга яқин қадим  
сулола давомчилари на-
фис ва чиройли, рўзғор-
боп идишлар ясашмоқда. 
“Устоз-шогирд” анъанаси 

бўйича ҳавасманд ёшлар-
га қадим ҳунар сирларини 
ўргатишяпти.

Асрларки  
воҳада  
хонқалик  
ҳунармандлар-
нинг ўрни ўзга-
ча. Мадирлик 
машҳур халқ 
кулоли 

РИЙИМБЕРДИ 
ОТА   
МАТЧАНОВ 
ясаган дурдона-
лар дунёнинг бир  
қатор нуфузли 
музейларидан 
жой олган. Бугун 
ҳам у кишининг 
авлодлари  
сулолавий  
ҳунарни давом 
эттиришяпти.

Яқинда эса Хонқа ту-
манида ҳам янги “Ҳунар-
мандчилик маркази” иш 

бошлади. Бу ерда таж-
рибали ҳунармандлар 
ёшларга ўнга яқин ноёб 
қўл ҳунаридан сабоқ бе-
ришга киришишди.

– Туманимизда сўн-
ги йилларда ҳунар манд -
чилик янги бос қичга 
кўтарилди, – дейди “Ҳу-
нарманд” уюш масининг 
туман бўлими раҳбари 
Эътибор Қурдошева. – 
Ҳозирда уюшмамизга 
уч юздан зиёд уста аъ-
зо. Эътиборлиси, улар-
нинг юз эллик нафарга 
яқини хотин-қизлар бў-
либ, опа-сингилларимиз 
зардўзлик, миллий ли-
бослар тикиш бўйича ўз 
устахонасига эга. 

Хонқалик усталар 
уй жиҳозлари, муасса-
са ва идоралар учун тур-
ли ўлчам ва кўринишдаги 
мебелларни ясаб, ҳатто 
қўшни вилоятларда ҳам 
танилган. Бугун хонқа-
лик юздан зиёд мебелсоз 
вилоятда тайёрланаёт-
ган мебелларнинг де-

ярли 45 фоизини ишлаб 
чиқаряпти. Келажакда бу 
кўрсаткич янада ўсиши 
табиий, негаки  ўн гектар 
майдонда “Мебель ишлаб 
чиқариш саноат зонаси” 
ташкил қилиняпти.  Бу 
ерда савдо-тижорат ин-
шоотлари, мебель ишлаб 
чиқариш заводи ҳамда юз 
йигирма нафар мебелсоз-

нинг янги лойиҳаси жой-
лаштирилади. Эндиликда 
халқ ҳунарманчилигининг 
бу соҳаси саноат даража-
сига кўтарилади.

2021 йил 30 декабр-
да  Президентимиз им-
золаган “Ҳунарман-
дчилик фаолиятини 
қўллаб-қувватлаш ти-
зимини янада такомил-
лаштириш чора-тад-
бирлари тўғрисида”ги 
қарор  ушбу тармоқ ри-
вожида янги босқич 
бўлди. Воҳада бирор 
инсоннинг иши юриш-
са, омади чопса, “Унга 
Худо қараган” ибораси 
ишлатилади. Демак, ис-
лоҳотларнинг янги босқи-
чида, ҳақиқатан ҳам, халқ 
ҳунармандларига Худо қа-
ради – улар тадбиркорлар 
қатламида ўз ўрни ва сўзи-
га эга бўлишяпти.

Рўзимбой ҲАСАН,
журналист

 
Хоразм вилояти

Жаҳон ҳунармандлар 
кенгаши 2019 йили ўтказил-
ган фестиваль якунига кўра 
Қўқон шаҳрига “Жаҳон ҳу-
нармандлари шаҳри” мақо-
мини берди. Дунё миқёси-
да атиги 36 шаҳар сазовор 
бўлган бундай шарафли 
ном МДҲда биринчи бўлиб 
бизга насиб этди. 

Қўқон ҳунармандчили-
ги ўзига хос тарихи, услуб 
ва анъаналарига эга бў-
либ, 400 дан ортиқ ҳунар-
мандлар ота-боболаридан 
мерос касб-корнинг 30 га 
яқин турини авлоддан ав-
лодга ўтишини таъминла-
моқда.

2021 йил 8 июлда Ва-
зирлар Маҳкамасининг 
“Қўқон шаҳрида II Халқа-
ро ҳунармандчилик фес-
тивалини ташкил этиш ва 
ўтказиш чора-тадбирлари 
тўғрисида”ги қарори қа-
бул қилинди. Демак, гўзал 
шаҳримизнинг янада гул-
лаб-яшнаши, миллий ме-
росимизни қайта тиклаш 
ишлари тизимли давом эт-
моқда.

Ўтган йил декабрь 

ойи нинг сўнгги кунларида 
Ўзбекистоннинг миллий ҳу-
нармандчилик анъаналари-
ни давом эттириш, ҳунар-
мандларни ҳар томонлама 
қўллаб-қувватлаш мақса-
дида Президентимизнинг 
“Ҳунармандчилик фаоли-
ятини қўллаб-қувватлаш 
тизимини янада такомил-
лаштириш чора-тадбирла-
ри тўғрисида”ги қарори қа-
бул қилинди.

Қарор асосида 2022 
йили оилавий тадбиркор-
ликни ривожлантириш дас-
турлари доирасида ҳунар-
мандчилик лойиҳаларини 
молиялаштиришга 500 мил-
лиард сўм йўналтирилиши 
режалаштирилган. Имти-
ёзли кредитлар ажратиш 
бўйича “oiSaRredi[.uz” элек-
трон платформасида ҳу-
нармандларни онлайн нав-
батга қўйиш ва уларнинг 
лойиҳаларини кредитлаш 
учун алоҳида бўлим ишга 
туширилиши эса аҳолининг 
оғирини енгил қилиш учун 
имкон беради. 

Ҳунармандчиликни 
ривожлантириш ва уста 

ҳунармандларни рағ-
батлантириш мақсадида 
“уста-шогирд” анъанала-
ри асосида ёшларга ҳунар 
ўргатаётган ҳунарманд-
ларга – шогирдлар тайёр-
лаши, зарур хомашё сотиб 
олиши ва шогирдларни иш 
ҳақи билан таъминлаши 
учун 6 ой давомида ҳар 
ойда БҲМнинг 2 баравари-
дан кам бўлмаган миқдор-
да ойлик маош берилиши 
кўзда тутилган. Ҳунар ўр-
ганаётган шогирдларнинг 
ўзлари мустақил фаоли-
ятини бошлашлари учун 
зарур асбоб-ускуна ва 
жиҳозларни сотиб олиш 
ва реклама харажатлари-
нинг 50 фоизигача субси-
дия ажратиш тартиби жо-
рий этилмоқда.

Фарзандларимизни 
ҳар томонлама баркамол 
этиб тарбиялаш, замона-
вий билимлар билан бир-
га халқ амалий санъати 
сирларини ҳам пухта эгал-
лашлари учун кенг имкони-
ят яратиш мамлакатимизда 
янги иш ўринлари ташкил 
этиш, ёшларни ижтимоий 
меҳнатга жалб қилиш, ту-
ризмни ривожлантириш ва 
юртимизнинг ҳунармандчи-
лик соҳасидаги нуфузини 
оширишга катта ҳисса қўш-
моқда.

Шарифжон ПЎЛАТОВ, 
Ислом Каримов  

номидаги Тошкент  
давлат техника  

университети Қўқон 
филиали директори, 

O‘zLiDeP аъзоси 

ВОДИЙНИНГ 
ЎЗ МАКТАБИ БОР

“Мен ҳам ҳарбий бўламан”

ТАДБИР

Михлиева Махлиё Дилшод қизига Нишон туманидаги 
18-умумтаълим мактаби томонидан 2020 йил 15 июнда  

берилган U № 0428909 рақамли шаҳодатнома йўқолгани  
МАЪЛУМ ҚИЛИНАДИ. 

Ахматов Гулмурод Холдоровичга Нишон туманидаги 
18-умумтаълим мактаби томонидан 2006 йил 24 июнда  

берилган O‘R-SH № 0409113 рақамли аттестат йўқолгани 
МАЪЛУМ ҚИЛИНАДИ. 

ЭЪЛОН

ТАБРИК

жамоалари халқимизни Ўзбекистон Республикаси Қуролли Кучлари ташкил этилганининг  
30 йиллиги ва Ватан ҳимоячилари куни билан самимий муборакбод этади!

Умумхалқ байрамига айланган ушбу қутлуғ айём азалдан халқимизга хос бўлган ватанпарварлик,  
мардлик ва жасурлик каби улуғ фазилатлар тимсолига айланиб бораётгани барчамизни беҳад  
қувонтиради. Халқимизнинг тинч ва осойишта ҳаёти, Ватанимиз мустақиллигини муносиб  

ҳимоя қилаётган мард ва баҳодир ўғлонларимиз билан ҳамиша фахрлансак арзийди.

“ХОЛМЎМИН ЗОҲИД” 
КЎП ТАРМОҚЛИ ФЕРМЕР ХЎЖАЛИГИ ҲАМДА 

“ГУЛЧИ ОПА ТОМОРҚА ХИЗМАТИ МЧЖ КЛАСТЕРИ”

ЭЪЛОН

НОДАВЛАТ 
СУД-ЭКСПЕРТИЗА 
ТАШКИЛОТЛАРИ  
СУД ЭКСПЕРТЛАРИ-
НИ ҚАЙТА ТАЙЁРЛАШ  
КУРСЛАРИДА ЎҚИШ 
УЧУН ҲУЖЖАТЛАРНИ 
ҚАБУЛ ҚИЛИШ  
ҲАҚИДА

Ўзбекистон Республика-
си Адлия вазирлиги ҳузури-
даги Х.Сулаймонова номидаги 
Республика суд экспертизаси 
маркази 2022 ўқув йили учун 
Нодавлат суд-экспертиза 
ташкилотлари суд эксперт-
ларини қайта тайёрлаш ўқув 
курс ларига ҳужжатларни қа-
бул қилишни бошлади.

Ўқув курсларида ишти-
рок этиш истагини билдирган 
талаб горлар қуйидаги ҳужжат-
ларни топширади:

 марказ директори (ко-
миссия раиси) номига ариза 
(аризада талабгорнинг қайси 
тилда таълим олиш истаги кўр-
сатилади);

 паспорт нусхаси;
 маълумоти тўғрисидаги 

диплом нусхаси;
 3,5х4,5 ҳажмдаги икки 

дона фотосурат;
 нодавлат суд-экспертиза 

ташкилоти номидан тавсияно-
ма (агар талабгор юридик шахс 
ходими бўлса).

Талабгорлар ҳужжатлар-
ни Х. Сулаймонова номидаги 

Республика суд экспертиза-
си марказига келиб ёки почта 
ёхуд info@sudex.uz электрон 
почта манзили орқали сифатли 
(кўринарли, яхши ўқиладиган) 
даражада тақдим қилишлари 
(суҳбат жараёнида ҳужжатлар-
нинг асли кўрсатилади) лозим.

Қабул комиссияси томони-
дан (ўзбек ёки рус тилида) суҳ-
бат 2022 йил март ойининг ик-
кинчи ўн кунлигида Ўзбекистон 
Республикаси Адлия вазирли-
ги ҳузуридаги Х. Сулаймоно-
ва номидаги Республика суд 
экспертизаси маркази биноси 
(Тошкент шаҳри Миробод ту-
мани Фарғона йўли кўчаси)да 
ўтказилади.

Ўқиш муддати олти ойдан 
(24 ҳафта) кам бўлмаган муд-
датда ташкил этилади.

Ўқиш учун тўлов миқдо-
ри  ўқув жараёни анъанавий  
таълим шаклида ташкил этил-
ганда, амалдаги базавий ҳи-
соблаш миқдорининг 45 (қирқ 
беш) баравари миқдорида, ма-
софавий таълим шаклида таш-
кил этилганда эса базавий ҳи-
соблаш миқдорининг 40 (қирқ) 
баравари миқдорида амалга 
оширилади.

Ҳужжатлар 2022 йилнинг 
5 январь кунидан 5 февраль 
кунига қадар қабул қилинади.

Қўшимча маълумот 
учун телефон: 

71-209-11-55/(190). 

Электрон манзил: 
info@sudex.uz

Ўзбекистон Республикаси Адлия вазирлиги  
ҳузуридаги Х. Сулаймонова номидаги  
Республика суд экспертизаси маркази

Ватан ҳимоячилари куни қутлуғ бўлсин!

Жиззах вилояти  Шароф Рашидов туманидаги

Диққат танлов!
ТАБИИЙ СУВ ҲАВЗА УЧАСТКАЛАРИНИ БАЛИҚ ОВЛАШ ХЎЖАЛИКЛАРИГА ИЖАРАГА БЕРИШ БЎЙИЧА ТАНЛОВ 

Ўзбекистон Республикаси Вазирлар Маҳкамасининг 2017 йил 7 августдаги 593-сон қарорига асосан белгиланган тартибда  
ўтказилади. Танловда иштирок этиш учун талабгорлардан қабул қилинадиган аризалар танлов ўтказиш кунидан бир кун олдин соат 

18:00 да якунланади. Талабгорлар танловда иштирок этиш учун топшириладиган ҳужжатлар ва бошқа қўшимча маълумотларни  уюш-
манинг uzbekbaliqsanoat.uz расмий веб-сайти ёки (78) 148-70-70 ишонч телефони орқали олишлари  мумкин.

“ЎЗБЕКБАЛИҚСАНОАТ” УЮШМАСИ ТОМОНИДАН ТАНЛОВГА ҚЎЙИЛАДИГАН ТАБИИЙ СУВ ҲАВЗАЛАРИ РЎЙХАТИ
№ Туман номи Табиий сув ҳавза номи Майдон (гектар)

Қорақалпоғистон Республикаси (танлов санаси 15.02.2022 й)
Манзил: Қорақалпоғистон Республикаси Нукус шаҳри Қизкеткен кўчаси 14-б

1 Амударё тумани Шарсапа кўли 8,2
2 Беруний тумани “Зарип қара” кўли 5,3
3 Бўзатов тумани “Довуткўл Қорабек” кўли 2865
4 Элликқалъа тумани 301 контур кўли 2,8
5 Элликқалъа тумани Жинган кўли 3,9
6 Элликқалъа тумани 441 контур кўли 2,1
7 Элликқалъа тумани “Чаланг” кўли 1,6
8 Элликқалъа тумани “Даша” кўли 30,8
9 Шуманай тумани 2878-а-сонли контур 1,4
10 Тўрткўл тумани Куксу Лоток яб Контур кўли 10
11 Тўрткўл тумани Айдинкўл кўли 10,1
12 Тўрткўл тумани Араб кўли 6,6
13 Тўрткўл тумани Шўркўл кўли 16,9
14 Нукус тумани Қудяр кўли 8,4
15 Нукус тумани Гунжили кўли 9,4
16 Мўйноқ тумани “Жауынғыр” кўли 29,4
17 Мўйноқ тумани “Қарамуш кўл” 220,1
18 Мўйноқ тумани “Қизил кема” кўли 1,78
19 Мўйноқ тумани “Закир” кўли 330
20 Мўйноқ тумани Хожакол кўли 126,3
21 Мўйноқ тумани Арқа Мақпал кўли 35,4
22 Мўйноқ тумани Узынқайыр кўли 5
23 Мўйноқ тумани Шеге кўли 1058,3
23 Жами  4789

Бухоро вилояти (танлов санаси 25.02.2022 й)
Манзил: Бухоро шаҳри Б.Нақшбанд кўчаси 297/1-уй

1 Бухоро тумани “Қумсултон” кўли 2987
1 Жами  2987

Қашқадарё вилояти (танлов санаси 24.02.2022 й)
Манзил: Қашқадарё вилояти Қарши шаҳри Ўзбекистон кўчаси 81а-уй

1 Қамаши тумани “Чимқўрғон” сув омбори 4455
2 Китоб тумани “Сапарчасой” кўли 16
2 Жами  4471

Тошкент вилояти (танлов санаси 15.02.2022 й)
Манзил: Тошкент вилояти Нурафшон шаҳри “Ойбек” МФЙ халқ қабулхонаси биноси

1 Оҳангарон тумани “Оҳангарон” сув омбори 552
2 Бекобод тумани Табиий кўл 2,4
3 Бекобод тумани Табиий кўл 3,7
4 Бекобод тумани Табиий кўл 1,15
5 Бекобод тумани Табиий кўл 35,4
5 Жами  595

Хоразм вилояти (танлов санаси 1.03.2022 й)
Манзил: Хоразм вилояти Урганч шаҳри Тинчлик кўчаси 22А-уй

1 Ҳазорасп тумани “Шўркўл - 2” кўли 6,8
1 Жами  6,8

Тадбирни Олий 
Мажлис Қонунчилик 
палатаси Мудофаа ва 
хавфсизлик масалалари 
қўмитаси ва партиянинг 
парламентдаги фракция-
си аъзоси Тўлқин Кари-
мов очиб берди. Айни 
кунларда юртимиз бўй-
лаб кенг нишонланаётган  
байрам – 14 январь – Ва-
тан ҳимоячилари куни 

билан барчани табрик-
лади. 

Шундан сўнг давра 
суҳбатида сўзга чиққан-
лар ёшларни миллий ғоя 
ва Ватанга садоқат руҳи-
да тарбиялаш, эл ҳимо-
яси шарафли, муқаддас 
бурч эканлигини чуқур 
сингдириш, қадимий та-
рихимиз ва маданияти-
миз, жонажон Ватани-

мизнинг мустақиллиги, 
равнақи йўлида фидо-
корона курашган қаҳра-
монларимиз билан фахр-
ланиш, уларга муносиб 
бўлишга ундади.

Сўзга чиққанлар 
юқоридаги фикр-мулоҳа-
заларни чуқур таҳлил 
қилган ҳолда ён-атро-
фимиз ва жаҳонда рўй 
бераётган сиёсий-ижти-

моий жараёнларга бе-
фарқ бўлмаслик, ички ва 
ташқи таҳдидларга қар-
ши мафкуравий иммуни-
тетни шакллантириш ло-
зимлигини таъкидлашди. 
Эътиборлиси, учрашув 
қуруқ сўз ва маъруза-
лар билан эмас, ҳаётий 
мисоллар ва таъсирчан 
воситалар орқали ўтган-
лиги боис ёшларда катта 
таассурот қолдирди.

Моҳинисо  
ФАРМОНОВА,

O‘zLiDeP Тошкент 
шаҳар кенгаши 

ёшлар билан ишлаш  
бўлими мудири

МАРД ЎҒЛОН, АТРОФГА БОҚ 
ВА СЕРГАК ТОРТ

O‘zLiDeP ТОШКЕНТ ШАҲАР КЕНГАШИ ЁШЛАР БИЛАН ИШЛАШ 
БЎЛИМИ  ТОШКЕНТ ШАҲАР МУДОФАА ИШЛАРИ БОШҚАРМАСИ 
БИЛАН ҲАМКОРЛИКДА  “ЁШЛАРНИ ҲАРБИЙ ВАТАНПАРВАРЛИК 
РУҲИДА ТАРБИЯЛАШ – ЭНГ МУҲИМ ВАЗИФА” МАВЗУСИДА  
ДАВРА СУҲБАТИНИ ТАШКИЛ ЭТДИ.

O‘zLiDeP Сайхунобод 
туман кенгаши ташаббуси 
билан “Ватанпарвар” таш-
килотида 14 январь – Ватан 
ҳимоячилари кунига бағиш-
ланган тадбир ўтказилди.

Мактабларнинг ҳарбий таъ-
лим ўқитувчилари, соҳага қизиқув-
чи ёшлар қатнашган тадбирда 
O‘zLiDeP Сайхунобод туман кен-

гаши аппарат раҳбари А. Эрна-
заров, туман ҳокимининг ёшлар 
масалалари бўйича ўринбосари  
З. Баратов, туман маданият бўлими 
мудири С.Мансуров сўзга чиқди. 
Мудофаа ишлари бўлими ходим-
ларига байрам муносабати билан 
тадбир ташкилотчиларининг эсда-
лик совғалари топширилди.

Иштирокчилар туман мудо-
фаа ишлари бўлимининг ахборот 
ресурс маркази билан танишди. 

Ўқитувчилар ўртасида тош кўта-
риш мусобақаси ўтказилди. Ўқув-
чилар эса чақирилувчиларнинг 
тиббий кўрикдан ўтиш жараёни би-
лан танишиб, ўқотар қуролларни 
сочиб-йиғиш бўйича беллашдилар.

Тадбир сўнгида ёшларнинг кел-
гусида ҳарбий бўлиш нияти қатъий-
лашгани кўпчиликни қувонтирди.

O‘zLiDeP Сирдарё вилоят  
кенгаши матбуот хизмати

Бердиқул ЭРГАШЕВ, 
O‘zLiDeP аъзоси:

НАШР КЎРСАТКИЧИ: 406

Навбатчи муҳаррир:
Фаррух ЖАББОРОВ

Актам ХАИТОВ
Дилшод ШОУМАРОВ

Шуҳрат БАФОЕВ
Мавлуда ХЎЖАЕВА

Сирожиддин САЙЙИД
Адҳам ШОДМОНОВ

Виктор ПАК 
Насимжон АЛИМОВ 

Бош муҳаррир  
ўринбосари

Нуриддин  
УБАЙДУЛЛАЕВ

MUASSIS: TADBIRKORLAR VA ISHBILARMONLAR HARAKATI – 

ПРЕЗИДЕНТ МУКОФОТИ 
НОБЕЛДАН ЮҚОРИДИР

МИЛЛАТНИНГ ФИДОЙИ ФАРЗАНДЛАРИ

Тиббиёт ва физиология соҳасида 
2016 йилги Нобель мукофоти япония-
лик олим, Токио технологик универ-
ситетининг ҳужайра биологияси мута-
хассиси Ёсинори Осумига аутофагия  
механизмларини кашф қилгани учун 
берилди. Аутофагия – ҳужайра дара-
жасида табиий янгиланиш, яшариш 
жараёни бўлиб, бунда баъзи касал-
ликларнинг пайдо бўлиши камаяди ва 
инсон умри узаяди. “Аутофагия” юнон 
тилидан олинган – “ауто” (“ўзим”) ва 
“фагин” (“емоқ”), “ўзни емоқ” маъно-
сини беради.

Аслида бу янгилик Ўзбекистонда 
29 йил аввал кашф этилган! “Ёсинори-
да бор аламим маним”, деймиз-да эн-
ди Беруний бобомизнинг “ақл машъа-
ли” аниқлаган қитъани беш юз йилдан 
кейин қайта кашф этган Колумбни 
эслаб.

Кашфиётчи ким, дейсизми? Унинг 
исми-шарифи Бердиқул Эргашев. У Са-
марқанд вилояти Иштихон туманидаги 
Уйғони  қишлоғида оддий меҳнаткаш 
оиласида тўққизинчи фарзанд бўлиб 
дунёга келган. Падари бузруквори ми-
роб, онаси эса оддий колхозчи бўлиб 
ишлаган. Кўпчилик Б. Эргашевни табиб 
дегани, яъни табиий гиёҳлардан тайёр-
лаган малҳами билан даволагани учун 
олти йил Самарқанд давлат тиббиёт ин-
ститутида таҳсил олгани, икки йил да-
вомида эса ординатурада жарроҳликка 
ихтисослашганини билмайди.

 Бир жиҳатдан жарроҳликни ях-
ши ўргангани, касаллик моҳиятини 
аниқлагани учун ҳам у Ибн Сино қо-
нунлари ва Чин табобатига мурожа-
ат қилди. Ўзбек шифокори нафақат 
Ёсинори Осуми каби механизмни 
кашф этди, балки амалиётда даво-
лаш учун малҳам яратди, миллионга 
яқин беморларнинг саломатлигини 
тиклади ва бу савобли ишини бугун 
кенг кўламда давом эттирмоқда. Шу 
боис Бердиқул Эргашевнинг кашфиё-
ти ҳамда бетакрор даволаш усулини 
ўз юртимизда қайд этиб қўйишимиз 
керак. Аслида 2021 йилда “Ўзбекистон 
Республикаси мустақиллигининг ўттиз 
йиллиги муносабати билан фан, таъ-
лим, соғлиқни сақлаш, спорт, адабиёт, 
маданият, санъат соҳалари ва омма-
вий ахборот воситалари ходимлари-
дан бир гуруҳини мукофотлаш тўғри-
сида” Президентимиз фармони билан 
Каттақўрғон туманидаги “Эргаш ота” 
хусусий тиббиёт маркази бош шифо-
кори Бердиқул Эргашевга I даражали 
“Саломатлик” орденининг берилиши 
унинг кашфиёти тан олингани далола-
тидир.

  
“НАСИБ ЭТСА, БОЛАМ 
БУТУНЛАЙ СОҒАЯДИ” 

Бу иқрор дилбандининг дарди ту-
файли муносиб шифокор излаб тўрт 
томонга югурган, ҳатто, хорижга ке-
тишга тайёрланган ва лекин Бердиқул 
Эргашев сабаб кўнглида умид гурки-
раган ота – Рустам Икромовга тегиш-
ли. У воқеани шундай ёдга олади:

– 9 ёшли фарзандим – Баҳрид-
диннинг юз-кўзида сарғайиш ало-
матлари сабаб пойтахтдаги Ви-
русология институтида гепатит 
ташхисини қў йишди. Ўн кун ўша 
ерда ётиб даволандик. Жараёнда 
топширилган таҳлиллардан гепа-
титнинг А, Б, С вируслари йўқлиги 
аниқланди. Бизни Республика шо-
шилинч тез ёрдам клиникасининг 
болалар жарроҳлиги бўлимига  

жўнатишди. У ерда ҳам ўнлаб таҳ-
лиллар топширдик. Ўнлаб врачлар 
кўригидан ўтгач ҳам аниқ ташхис 
қўя олишмади – токсик гепатит 
тахминини билдиришди. Бир куч-
ли иммунолог эса аутоиммун ге-
патити ташхисини қўйиб, гармонал 
препаратлар ёрдамида олти ой-
лик схемали даволаш маслаҳатини 
берди... Жами 20 кунлик муолажа 
давомида ферментларнинг кўта-
рилиш ёки тушиши динамикасини 
текшириш учун таҳлиллар топши-
риб турдик. Ферментлар пасайма-
ди. Болам ҳолсизланар, ҳар куни 
қусарди. Қаттиқ хавотирга туша 
бошладик. Чет эл, хусусан, Рос-
сия, Германия, Туркия мутахассис-
лари билан онлайн маслаҳатлар 
ўтказа бошладик. Биласиз, чет-
да даволаниш жуда қиммат. Ле-
кин фарзандимиз соғлиги учун ҳар 
нарсага тайёр эдик. Германияга 
виза олиш узоқ вақт талаб қилган-
лиги учун Россия га борадиган бўл-
дик. Бироқ улар жигардан биопсия 
оламиз, дейишди. Бу жараён нар-
коз орқали жарроҳлик йўли билан 
амалга оширилади. Туркияда жар-
роҳликсиз таҳлиллар ёрдамида 
аниқланишини ҳисобга олиб  улар-
дан тижорий таклиф олдик. Ўн кун-
лик муолажа учун нарх 6 мингдан  
13  минг АҚШ долларигача экан. 
Бу орада бошқа шифокорлар би-
лан ҳам маслаҳатлашдик. Улардан 
бири “Эргаш ота” хусусий тиббий 
марказида гепатит ва ўт қопидаги 
касалликлар даволанишини айтиб, 
ўша жойни тавсия қилишди. Табиб 
дегани учун аввалига кўнглимда 
шубҳа пайдо бўлди. Сабаби, ҳар 
хил каззоб, ёлғончи “табиб”лар 
кўпайиб кетди-да ахир. Аммо 
маслаҳат берган инсон тиббиёт-
да катта мавқега эга бўлгани учун 
унга ишониб “Эргаш ота”га жорий 
йилнинг 6 август куни келиб жой-
лашдик. Тошкент шаҳриданмиз. Бу 
ерни кўриб, одамлар эшигида нав-
батга турадиган ҳужра эмас, балки 
замонавий талабларга жавоб бе-
радиган катта клиника эканлиги-
га амин бўлдик. Бердиқул ака ҳам 
ноанъанавий, ҳам замонавий ап-
паратура таҳлиллари орқали ме-
ханик гепатит ташхисини қўйди. Ўт 
пуфагида тиқин бор экан. 14 кун-
лик муолажадан сўнг шифокордан 
икки кунлик рухсат олиб Тошкентга 
қайтдик-да, ҳар доим текширади-
ган лабораториямизда биокимёв-
ий таҳлиллар топширдик. Натижа-
ни кўриб, кўзимизга ишонмадик. 
Дастлаб фарзандимнинг ALT, ACT 
ферментлари меъёрдаги 40 дан 
2000 га кўтарилган эди, яъни 50 
баробар юқори эди. 14 кунлик да-
воланишда 685 га тушди! Яна Кат-
тақўрғонга қайтиб даволанишни 
давом эттирдик. Кейинги ҳафта 
натижаси – 200 кўрсаткичга туш-
ди. 29 кун даволаниш жараёнида 
сарғайишлар кетиб, аҳволи ях-
шиланди, иштаҳаси очилди. Уйга 
қайтганимизга уч ойча бўлди. Ҳар 
ҳафта қон ва ферментлар таҳли-
лини ўтказамиз. Ҳаммаси меъ-
ёрида. Бола қувватга кирди. Тў-
лишди, бўйи 3 см.га ўсди. Январь 
ойидаги таътил пайтида иккинчи 
даволаниш курсига бормоқчимиз. 
Боламнинг бугунлай соғайишига 
ишончим комил...

Дарҳақиқат, Рустам Икромов 
зиё ли инсон бўлгани учун ҳар бир му-

олажа натижасини таҳлиллар, МРТ 
ва бош қа аппаратлар орқали кузатар 
экан. Дастлабки ва ҳозирги ташхислар 
ҳужжатларини ҳам бизга тақдим этди.

Хулоса шулки, шифокорнинг да-
волаш натижаси – бир оилага қувонч 
бахш этганини тасаввур қилиш қи йин 
эмас, қолаверса, чет эл клиникаси 
учун сарфланмаган маблағ ҳам хона-
дон соҳиблари учун иқтисодий кўмак 
ҳисобланади. 

БУ ҚАНДАЙ ДАВОЛАШ 
УСУЛИ?

 Бердиқул ЭРГАШЕВ: 
– Муолажамиз парҳез, табиий 

гиёҳ лар асосида яратилган малҳам  
ёрдамида барча касалликларнинг 
асл сабабларига таъсир қилувчи, 
одам танасини ташкил этган ҳар бир 
ҳужайра ва тўқималарни хасталик са-
бабларидан тозаловчи ва алалоқи-
бат, дарддан фориғ қилувчи даволаш 
усулидир. 

Йигирма тўққиз йиллик тажри-
бамиз шуни кўрсатадики, мушак-
ларнинг жисмоний ҳаракат вақтида 
ишлашини, инсон ҳаёти учун зарур 
бўлган юрак қон айланиши, нафас 
олиш, тер чиқариш тизимлари, тана-
даги биотоклар таъсирининг ҳамда 
одам танаси кексайиши жараёнининг 
асосий сабаблари танада модда ал-
машуви натижасида ҳосил бўладиган 
чиқиндилар ҳужайра ва ҳужайра ора-
лиқларида, қон томирларда, пешоб, 
ўт ва бошқа  йўлларда йиғилиб бо-
ради. Бундай пайтда эса бутун вужу-
димизни поклашимиз, аввало, овқат-
ланишни оқилона ташкил этишимиз, 
тўғри нафас олишни ўрганишимиз, 
вақти-вақти билан танани тозалаб ту-
ришимиз керак. 

Бизнинг муолажа усулимиз касал-
ликларни даволабгина қолмай, бош-
қа хасталикларнинг, шу билан бирга, 
барвақт кексайишнинг олдини олади, 
дори-дармонларсиз, жарроҳлик ама-
лиётисиз инсоннинг асосий бойли-
ги бўлмиш соғлигини сақлашда катта 
фойда беради. Даволаниш даврида 
бемор ўзини вақтинча овқатдан тияди, 
лекин оч ҳам қолмайди. Одамлардаги 
ички жамғарма ҳисобига яшаш, яъни 
бундай туғма ирсий имконият барча 
тирик организмларга хосдир. Шунинг 
учун уч-тўрт кундан кейин муолажа жа-
раёнида мижоз ҳеч қандай очлик сез-
майди, яъни бемор фойдали гиёҳлар, 
олма шарбати ва ўзининг ички имко-
ниятлари ҳисобига яшайди. Табиийки, 
даволаниш давомида одам ўзининг 
20–25 фоиз вазнини ҳаётига зарарсиз 
равишда йўқотади. Йўқотилган ана 
шу вазннинг асосий қисми эса тана-
сида йиғилиб қолган ортиқча ёғ, ўлик 
ҳужайра, тузлар, модда алмашинуви-
да ажралган чиқиндилар, ифлос ҳаво, 
сув, истеъмол қилинган дори-дармон 
ва овқатлардан ҳосил бўлган заҳарли 
чўкмалардир. Касалликнинг ана шу 
сабаблари таг-томири билан йўқолгач, 
бемор вужуди покланади. Тана бу ке-
раксиз чиқиндилардан халос бўлгач, 
тери яшаради, ранги тиниқлашади, ҳу-
жайралар таркиби яхшиланади. Кўз-
лар ҳам равшанлашади. Одам яшариб 
кетади. Ташқи томондан кўриниб тур-
ган бу яшариш, ички аъзоларда ҳам 
(кўринмаса-да) юз беради, уни ўзингиз 
ҳам ҳис қиласиз. Буни кўп йиллик иш 
тажрибамизда минг лаб беморларда 
кузатиб, ўзларининг иқрорларига гу-
воҳ бўлиб келмоқдамиз, – дейди Б. Эр-
гашев.

Юқорида Р. Икромов “Эргаш ота” 
хусусий тиббий марказини замонавий 
деб атади. Дарҳақиқат, бунда Япония, 
Жанубий Корея, Германия ва Швейца-

рияда ишлаб чиқилган энг сўнгги ру-
сумдаги тиббий асбоб-ускуналар халқ 
хизматида. Пандемия даврида у ерда-
ги ташхис аппаратлари ҳам тезкорли-
ги, ҳам арзонлиги билан кўплаб мижоз 
мушкулини осон қилди.

ҚАНДЛИ ДИАБЕТ ВА
“ОЧЛИК” БИЛАН 
ДАВОЛАНИШ 

Шифохонада ўтказиладиган 
конференцияларда бу ҳақда савол-
лар мунтазам берилади. Бердиқул 
Эргашев масалага ҳар бир бемор-
нинг тушуниб ёндашиши зарурлигини 
таъкидлайди. Ибн Синонинг бемор 
руҳияти(онги)ни ўзгартирмай туриб, 
жисмини даволаб бўлмаслигини ҳар 
доим такрорлайди. Дориларсиз яшаш-
ни, устига-устак овқатсиз яшашни 
тасаввур қилолмайдиган (оч қолиш 
мумкин эмаслиги расмий тиббиёт та-
лаби), сабр-бардошига ишонмайдиган 
беморларни қабул қилмайди, албатта.

Бу ҳақда Б. Эргашевнинг фикрла-
рига қулоқ тутамиз:

– Айни даврда дунё бўйича му-
аммо бўлиб турган, касалликлар 
ичида учинчи ўринда турадиган 
диа бет, яъни қанд хасталигидир. 
Бу касалликнинг асоси ошқозон 
ости безида Лангерганс оролча-
си бўлиб, унда инсулин гармони 
ишлаб чиқилади. Шу гармон ишлаб 
чиқилиши камайса, қандли диа-
бет касаллигига мойиллик пайдо 
бўлади. Агар кескин камайиб кет-
са, хасталикка айланади. Қондаги 
қанд миқдори охирги маълумот-
ларга кўра, 4,4 дан 6,6 ёки 3,3дан 
5,5 миллимонолитр ҳисобида бў-
лиши керак. 7 – 8 бўлдими, демак, 
бу қандли диабетнинг биринчи да-
ражаси. Шундай ҳоллар бўладики, 
бу миқдор 15 – 20 гача кўтарилиб 
кетиши мумкин,  бунда қандли ди-
абетнинг иккинчи ва учинчи дара-
жалари келиб чиқади. Бунинг учун 
хасталикнинг енгил шаклида та-
блетка, оғир шаклида эса инсулин 
моддаси тўрт мартагача қабул қи-
линади. Бунда бемор шу дорилар-
га доимий муҳтожликда қолади.

Ошқозон ости бези танамизда 
кечадиган алмашинув жараёнлари-
да муҳим аҳамиятга эгалиги боис илк 
қўл ёзмаларда “худонинг бармоғи”, 
дея таърифланган. Қадимда яша-
ган олимларнинг бу таърифи ошқо-
зон ости безининг инсон ҳаётидаги 
аҳамиятини кўрсатиб беради. У қон-
га глюкагон гормони ва инсулинни 
ажратади ҳамда овқат ҳазм қилишда 
зарур бўлган панкреатит ширасини 
ишлаб чиқаради. Содда қилиб айт-
ганда, ошқозон ости бези қондаги 
қанд моддаси миқдори ошиб кетмас-
лиги учун масъул бўлган гормон – ин-
сулинни ишлаб чиқаради.

Борди-ю, ошқозон ости бези 
яллиғланса, панкреатит аталмиш 
касаллик келиб чиқади. Кечқурун-
лари тў йиб овқатланиш, ёғли таом-
ларни хуш кўриш, панкреатит ка-
саллигини пайдо қилади. Ошқозон 
ости безида кис та бўлиши ва ҳат-
то онкологик хасталиклар ҳам бў-
лиши мумкин. Ошқозон ости без-
исиз инсон яшаши даргумон. Бу 
аъзо трансплантацияси бўйича  
дунё олимлари иш олиб бориша-
япти-ю, лекин мукаммал даражада-
ги натижага эришилганича йўқ. 

Бизнинг ютуғимиз шундаки, ин-
сулин моддасини ишлатмаймиз, та-
блеткаларга ҳам эҳтиёжимиз йўқ. 
Муолажамиз барча аъзолар қатори-
да ошқозон ости бези фаолиятини 
ҳам тиклайди ва натижада Лангер-

ганс оролчаси табиий инсулин ишлаб 
чиқара бошлайди. Организм меъёри-
да ишлагач, узоқ муддат бу хасталик 
безовта қилмаслиги мумкин. Лекин 
нафс қурғур инсонни доим искан-
жада сақлайди. Овқатланиб ухлаш, 
овқат устига овқат ейиш, егандаям 
ўта ёғлиларини истеъмол қилиш на-
тижасида касаллик қайталаниши ҳам 
мумкин.

Қанд касаллигининг икки хил ти-
пи мавжуд. Бизда унинг 2-типи бўйича 
оғриган, қанд миқдори 10 гача бўлган 
бемор 24 кунлик муолажаларимизни 
олса,  хасталикдан халос бўлиши мум-
кин. Сабр, бардош билан малҳам қабул 
қилган кўплаб инсонларнинг даво то-
пишларига сабабчи бўлганмиз.  

Б. Эргашев фикрларидан маълум 
бўляптики, инсулинга “ўтириб” қол-
маган “диабетик”лар даво топишлари 
мумкин. Сўзимиз исботи учун шифо 
топганлардан бири  Сайёра Алимжа-
новага (Тошкент вилояти, Янгийўл ту-
мани) мурожаат қилдик.

– Бу ерга Тошкент тиббиёт акаде-
миясида чурра жарроҳлик амалиёти ва 
“функция”дан воз кечиб, бошқа касал-
ликлар “гулдаста”си билан келганман. 
Ўн беш йилдан буён касалхоналарга 
танда қўйганман. Қанд касали (16-18), 
жигарим цирроз, ревматизм, бўқоқ 
хасталиги ва бошқа касалликларим 
бор эди. Оёқларим шишган эди, зўрға 
юрардим. Икки қадамда чарчаб, ҳан-
сираб, ўтириб қолардим. Бир кунда 14 
та таблетка ичардим. 

Гапнинг очиғи, “сахар” бўлсам, 
очликка чидай олармиканман деб 
қўрқардим. Ўн кунга тўлов қилиб, 
ўзимни олиб қочдим ҳам. Биринчи 
ўн кунликда жуда ҳам қийналдим. Оч 
қолсам, қалтираб қолардим. Ўн кун 
деганда шифокорга бориб, чидол-
майман дедим. У киши ширин сўзлар 
билан далда бериб кўнг лимни кўтар-
ди. Чидаса бўларкан!

Йигирманчи малҳамгача ичимдан 
тушмаган нарсанинг ўзи қолмади. 40 
кунда 40 та малҳам ичдим. Қирқ кун 
оралиғида бирорта таблетка истеъмол 
қилмадим. Қонимдаги қанд миқдори 
16-18 дан 4 га тушди. Бу ерга келга-
нимда вазним 138 кило эди, ҳозир 98 
киломан. Енгилман. Хонада жисмоний 
машқлар бажара бошладим. Секин- 
аста пиёда юришга ҳаракат қилдим, 
дарё бўйлаб сайрни йўлга қўйдим. Кел-
ганимда йиғлардим, ҳозир кайфиятим 
кўтаринки, фақат кулиб юраман. Ҳаёт-
га бўлган қарашларим ўзгарди. Вужу-
димдаги енгилликни сўз билан ифода-
лашим қийин, – дейди С.Алимжанова.

ҲАР ЙИЛИ ХОРИЖДАН  
5 МИНГ МИЖОЗ!

Муассаса нафақат одамларни 
соғломлаштирмоқда, балки молиявий 
фойда билан ишламоқда, солиқларни 
ўз вақтида тўлаб давлат бюджетига 
ҳиссасини қўшмоқда. 

Б. Эргашевга тадбиркор сифа-
тида қараганимизда эса мазкур му-
ассаса ташкил этилгач, 70 нафардан 
зиёд ёш мутахассис иш билан таъмин-
ланди. Бундан ташқари, бу масканга 
мижоз ташийдиган “такси”чилар ҳар 
бир вилоятда бор. Касал ўзини кўрса-
тишга бир ўзи келмайди кўп ҳоллар-
да. Доктор ҳузурига киргунларича шу 
атрофда дам оладилар, ишбилармон-
лар қурган ошхонаю ресторанларда 
овқатланадилар. 

Айниқса, чет эллардан автобусда, 
поезд ва ҳаво йўллари орқали одам-
лар оқиб келмоқда. Якшанба кунлари 
Самарқанд, Бухоро, Навоийдаги қа-
дамжоларга саёҳат уюштирилади. Бу 
тиббий туризм ривожига ҳисса!

Тадбиркор шифокор янги имко-
ниятлардан руҳланиб кўп қаватли за-
монавий меҳмонхона қурмоқда. Бу 
чет эллик мижозлар талаб қилаётган 
шароит ва албатта, халқимиз учун қў-
шимча иш ўринлари деганидир. 

“Б. ЭРГАШЕВНИНГ 
ДАВОЛАШ УСУЛИНИ 
ДУНЁДА ТЕНГИ ЙЎҚ ДЕБ 
ҲИСОБЛАЙМАН”

Қозоғистон Республикаси Ақтўба 
шаҳридаги “ЮЖПРОМСНАБ” жамия-
ти муассиси (ташкилотнинг бир йиллик 
айланма маблағи 5,5 млрд тенге), 65 
ёшни қаршилаган Владимир Гринберг 
фикрига эътибор беринг: 

– Асли геологман. Касб тақо-
зоси билан, яъни нотўғри овқатла-
ниш сабаб ўн икки бармоқли ичакда 
яра орттириб олганман. Ўн йиллаб 
бу касалдан азоб чекиб келганман. 
Кейинроқ жигарим касалланди. Бу 
нисбатан ёшликдаги даврим эди. Ҳо-
зир мен ишбилармонман. Бизнесим 
ҳам яхши. Фарзандларни уйли-жой-
ли қилгач, хотиним билан ўз соғли-
гимизга қарай бошладик. Биз тибби-
ёти ривожланган Германия, Япония, 
Корея, Исроил, Швейцария каби жу-
да кўп давлатларда бўлиб, уларнинг 
тиббий хизматидан фойдаланганмиз. 
Энг замонавий аппаратлар восита-
сида ҳар томонлама яхши текшири-
шади. Лекин “Сизнинг ёшингизда бу 
табиий ҳол”, дея даволаш бўйича ҳеч 
нарса таклиф қилишмайди. Бироқ 
Ўзбекистоннинг Самарқандида, яна 
Каттақўрғон туманидаги қишлоқлар-
дан бирида ташкил этилган “Эргаш 
ота” тиббий марказида биринчи бо-
ра даволанишга келганимизда ичи-
миздан тушган хилтлару тошларни 
кўриб ҳайратга тушганмиз. Иккинчи 
даволанишдан кейин Кореяга бориб, 
машҳур “Хундай” клиникасида ўзи-
мизни обдон текширтирдик. Тажри-
бали врачлар қонимиздаги холесте-
рин миқдори кес кин камайганлигини, 
томирларимиз тозаланганини ҳай-
рат билан таъкидлашди. Ўзимизни 
ёшликдагидек енгил, қувватга тўла 
ҳис этамиз. Ҳар куни ўн километрдан 
кўп яёв юришимга қарамасдан чар-
чоқ нималигини билмайман. Бу йил 
бешинчи бора келишим. Мен риво-
жланган тиббиётдан бохабар инсон 
сифатида Бердиқул Эргашевнинг да-
волаш усулини дунёда тенги йўқ деб 
ҳисоблайман. 

Дарҳақиқат, бундай эътирофлар 
АҚШ, Германия, Австрия, Россия ка-
би Европа давлатларидан даволаниш 
учун келган мижозлар томонидан янг-
рагач, улар ўз дунёларида машҳур 
бўлган “Нобел мукофотига тавсия қи-
ламиз сизни”, дейишади. Биз ҳам бу 
борада ҳаракат қилиш зарурлигини 
таклиф этсак, Бердиқул Эргашев:

– Президентимиз берган орден 
мен учун Нобел мукофотидан юқори-
дир, – деди фахр билан.

 Биз ҳам “Эргаш ота” хусусий тиб-
бий маркази раҳбари, олий тоифали 
шифокор, Турон фанлар академияси 
ҳақиқий аъзоси, академик Бердиқул 
Эргашев фикрига қўшилган ҳолда ев-
ропалик мижозларнинг ниятларини ҳам 
қўллаб-қувватлаймиз. Ҳолбуки, инсо-
ният кимёвий дорилардан табиий гиёҳ-
ларга, шарқона даволаш усулларига 
мурожаат қила бошлади. Вақти келиб 
“Нобел”чиларга ҳам Ўзбекистондаги 
бу оламшумул кашфиётнинг акс садоси 
етиб бориши шубҳасиздир.

Ҳалим САЙИД,
“Меҳнат шуҳрати”  

ордени совриндори,
журналист




